
JARDUNJARDUNJARDUNJARDUN    

 
 
 
 
 
 
 
 
 
 

 
 

 
 
 
 
 
 
 
 
 
 
 
 

 
2. MODULUA 

Espezialitateko komunikazioaren gakoak 

 

 
2.1. Komunikazio eraginkorraren oinarriak 
2.2. Komunikazioaren testuingurua eta jomuga  
2.3. Berbaldia antolatzeko irizpideak 
2.4. Informazioa xehatzeko eta garatzeko bideak 
2.5. Berbaldia josteko baliabideak 
2.6. Berbaldiari orobatasuna emateko baliabideak 
2.7. Nork bere ikuspegia islatzeko baliabideak 
2.8. Komunikazio eraginkorraren gakoak: laburpena 

AURKEZPENA 
 

Modulu honetan espezialitateko komunikazioaren funtsezko 
gakoak hartuko ditugu langai, batez ere komunikazio formalari 
atxikitakoak. Beste era batera esanda, mezu-bide publikoetan 
zabaltzen diren espezialitateko diskurtso eta testuen hainbat 

alderdi landuko ditugu.  
 

Hala ere, oso kontu orokorrak izango dira mahai gainean 
jarriko ditugunak. Gure komunikazio-eginkizuna edozein 

delarik ere, beti gogoan izateko modukoak. Aurrerago izango 
da xehetasun gehiago emateko aukera. 

 
Alderdi praktikoari bagagozkio, hauxe da helburu nagusia: 
komunikazio-eginkizun formalen oinarrizko eskakizunei 

antzematen trebatzea.  
 

Helburu hori gogoan, hainbat jarduera proposatuko ditugu: 
testuak aztertzekoak, testuak eraldatzekoak, testuak 

sortzekoak… 

    

HELBURU ZEHAZTUAK 
    

KirolKirolKirolKirol----teknikteknikteknikteknikariaariaariaariak izan beharreko k izan beharreko k izan beharreko k izan beharreko komunikaziorako gaitasunakkomunikaziorako gaitasunakkomunikaziorako gaitasunakkomunikaziorako gaitasunak    zehaztea eta zehaztea eta zehaztea eta zehaztea eta 
aintzat hartzeaaintzat hartzeaaintzat hartzeaaintzat hartzea: komunikazio-prozesuen inguruko ezagutzak; testugintzaren 
inguruko ezagutzak; IKTak baliatzeko trebetasuna.  
    
KomunikazioKomunikazioKomunikazioKomunikazio----eginkizunek bareginkizunek bareginkizunek bareginkizunek barne hartzen dituztenne hartzen dituztenne hartzen dituztenne hartzen dituzten aldagai aldagai aldagai aldagai nagusi nagusi nagusi nagusiak identifikatzea ak identifikatzea ak identifikatzea ak identifikatzea 
eta eta eta eta sistematikoki baliatzeasistematikoki baliatzeasistematikoki baliatzeasistematikoki baliatzea: : : : komunikazioaren jomuga; mezuaren edukia; 
solaskidearen ezaugarriak; mezu-bideak; eta abar. 
 
KirolKirolKirolKirol----gaien inguruko hainbat dokumentu gaien inguruko hainbat dokumentu gaien inguruko hainbat dokumentu gaien inguruko hainbat dokumentu entzuentzuentzuentzuteateateatea    edota irakuredota irakuredota irakuredota irakurtzeatzeatzeatzea, eta , eta , eta , eta haihaihaihaien en en en 
komunikaziokomunikaziokomunikaziokomunikazio----ezaugarriezaugarriezaugarriezaugarriakakakak aztertzea aztertzea aztertzea aztertzea, egilearen asmoa identifikatzea, izenburuak 
jartzea, testua osatzea …. 
 
KirolKirolKirolKirol----gaien inguruko hainbat dokumentu gaien inguruko hainbat dokumentu gaien inguruko hainbat dokumentu gaien inguruko hainbat dokumentu moldatzea testuinguruko eskakizunetara moldatzea testuinguruko eskakizunetara moldatzea testuinguruko eskakizunetara moldatzea testuinguruko eskakizunetara 
egokitzekoegokitzekoegokitzekoegokitzeko: hartzailearen ezaugarrien arabera, euskarriaren eskakizunen 
arabera; testu motaren arabera…. 
 
Kolektibo jakinen beharrizanetara egokituko diren testu laburrak sortzeaKolektibo jakinen beharrizanetara egokituko diren testu laburrak sortzeaKolektibo jakinen beharrizanetara egokituko diren testu laburrak sortzeaKolektibo jakinen beharrizanetara egokituko diren testu laburrak sortzea: 
oharrak, artikulu laburrak, iritzi-azalpenak... 

KOMUNIKAZIO-EGINKIZUNAK 
 
2.2. Hiru dokumentu alderatu eta haien komunikazio-ezaugarriak zehaztu. 
 
2.3. Kirol-erakundeetako komunikazio-arduradunen lanbide-soslai espezifikoa 
zirrimarratu. 
 
2.4. Dokumentuei izenburu egokiak jarri. 
 
2.5. Irratiko pasarteak entzun, eta iritzi-emailearen tesia eta ikuspegia idatziz 
laburbildu. 
 
2.7. Artikulu baten gidoia egin, aldizkari baten erredakzio-kontseiluari aurkezteko. 
 
2.19. Emandako testua moldatu, testuinguru berriaren eskakizunetara egokitzeko. 
 
2.20. Komunikazio-kanpaina bat diseinatu, eskola-kirolean ohikoak diren bortizkeria-
egoeren aurrean jendearen sentiberatasuna areagotzeko. 
 
 

BESTE EGINKIZUN BATZUK 
 
- Kirol-gaien inguruko testuen ezaugarriak aztertu eta landu: egitura, progesio 
tematikoa, kohesio-mekanismoak, modalizazio-mekanismoak, eta abar. 
 
- Komunikazio eraginkorrari laguntzen dioten irizpideen bilduma bat egin. 
 
- Euskal Estilo Libururantz eskuliburua eta Euskal Prosa Gaur corpusa arakatu, eta 
estilo-kontuen inguruko informazioa bilatu. 
 

    

EBALUAZIORAKO JARDUERAK 
    

Eb.2.1.Eb.2.1.Eb.2.1.Eb.2.1. Testu bat orraztu, moduluan zehar aldarrikatutako irizpideak aintzat hartuta. 
 
 
Eb.2.2.Eb.2.2.Eb.2.2.Eb.2.2. Prentsan argitaratutako iritzi-artikulu bati erantzun, artikuluaren testuingurua 
aintzat hartuta. 
 
 
Eb.2.3Eb.2.3Eb.2.3Eb.2.3. Informazio-ohar baten bi bertsio idatzi, balizko irakurleen soslaiak kontuan izanda.  

Komunikazioaren eraginkortasuna dela eta, hauxe diote Hizkera argiaren 
bidetik liburuan: 
 

Komunikazioak erraza dirudi: zerbait adieraziz irakurleei eraginen bat 
sorrarazi nahi diegu. Adierazi nahi duguna idatzi eta, besterik gabe, 
idazkiak irakurlearengan eragina sorraraziko duela uste dugu. Erraza 
ematen duen arren, praktikan, ordea, porrota toki askotatik etor 
daiteke (Erkoreka, J. eta Lozano, J., koord. 1994: 19). 
 

Pasarte horretan arrisku bat aipatzen da: porrot egiteko arriskua. Noiz esango 
dugu egin dugula porrot? Bada, liburu berean, honako kasu hauek aipatzen dira 
(Erkoreka, J. eta Lozano, J., koord. 1994: 21). 
 

Irakurleek ez dute testua ulertzen: 
- Igorleak hizkera-maila desegokia erabili duelako. 
- Irakurleei ezezagunak zaizkien kontzeptuak erabili dituelako. 
- Igorleak testua nahas-mahas idatzi duenez, irakurleek 
testuari ez hanka eta ez bururik antzematen ez diotelako. 

 
Irakurleek testua ulertzen dute, baina testuak ez die eraginik 
sorrarazten: 

- Igorleak testu mota desegokia aukeratu duelako. 
- Igorleak media desegokia erabili duelako. 
- Igorleak irakurleen interesa, gustuak, usteak eta abar 
kontuan izan ez dituelako. 
- Igorleak testua egokitu ez duelako mediara edo komunikazio-
egoerara. 

 
Ikusten dugunez, hainbat izan daitezke porrotaren iturriak. Hainbat dira, modu 
berean, arrakastaren gakoak.  
 

2.1. JARDUERA. Ondoren duzu Ondoren duzu Ondoren duzu Ondoren duzu Hizkera Hizkera Hizkera Hizkera argiaren argiaren argiaren argiaren bbbbidetikidetikidetikidetik liburuan kontu  liburuan kontu  liburuan kontu  liburuan kontu 

hhhhoriorioriori argitzeko erabiltzen den komiki laburra. Komikiaren atalak, haatik, ez  argitzeko erabiltzen den komiki laburra. Komikiaren atalak, haatik, ez  argitzeko erabiltzen den komiki laburra. Komikiaren atalak, haatik, ez  argitzeko erabiltzen den komiki laburra. Komikiaren atalak, haatik, ez 
daude hurrenkera logikoan ordenatuta. Ordena itzazu taula honetan. Bidaude hurrenkera logikoan ordenatuta. Ordena itzazu taula honetan. Bidaude hurrenkera logikoan ordenatuta. Ordena itzazu taula honetan. Bidaude hurrenkera logikoan ordenatuta. Ordena itzazu taula honetan. Bide de de de 
batez, laburbildu komikiaren edukia aholkubatez, laburbildu komikiaren edukia aholkubatez, laburbildu komikiaren edukia aholkubatez, laburbildu komikiaren edukia aholku----zerrenda batean.zerrenda batean.zerrenda batean.zerrenda batean.    

 
 

ATALA 
 

GOMENDIOA 
 
1- 
2- 
3- 
4- 
5- 
6- 
7- 
8- 
9- 
 

 
 

 

2.1. Komunikazio eraginkorraren oinarriak 

A irudia 
 
 
 
 
 
 
 
 
 
 
 
 
 
 
 
B irudia 
 
 
 
 
 
 
 
 
 
 
 
 
 
 
C irudia       D irudia 
 
 
 
 
 
 
 
 
 
 
 
 
 
 
 
 
 
 



2. modulua  

Joseba Ezeiza Ramos. Euskal Filologia Saila. UPV/EHU. 37 

E irudia       F irudia 
 
 
 
 
 
 
 
 
 
 
 
 
 
 
 
 
 
G irudia 
 
 
 
 
 
 
 
 
 
 
 
 
 
H irudia      I irudia 

2.2. JARDUERA. Orain hiru testu alderatuko dituzue (Ik. 2.2.1, 2.2.2 
eta 2.2.3 dokumentuak). Testu horiek material osagarrien biltegian 
dituzue (CDan). Testuotan komunikazio-prozesuaren funtsezko aldagaien 
arrastoak identifikatu beharko ditugu. Lan hori egiteko hiru taldetan 
antolatuko zarete. 
 

- Testuetako bat hautatu. Talde bakoitzean testu bat landuko 
duzue.  
- Isilpean irakurri. Irakurri ahala, azpimarratu ideia nagusiak eta 
gako-hitzak.  
- Alderatu zure oharrak ikaskideenekin eta egin zerrenda bateratu 
bat. 
- Gero, osatu jarraian duzuen taula.  
 
Testuingurua  

 
 

Artikuluaren xedea  
 
 

Idazlearen asmoa  
 
 

Irakurleen soslaia  
 
 

Mezu-bidea  
 
 

Estiloa  
 
 

 
Lan hori egindakoan hirunaka elkartuko zarete. Aztertutako testuaren 
berri emango diozue elkarri: zein duen izenburu, zein duen gaia, zeri 
buruz diharduen… Eta, noski, xehe-xehe azalduko duzue zein diren testu 
horren komunikazio-ezaugarriak.  
 

- Zein dira hiru testuen arteko alde nagusiak?  
- Zertan antzematen zaie? 

 
Dokumentuen erreferentziak: 
 

Dok. 2.2.1. Zubeldia, U., 2004. Lehen aldiz, Eskola Kirolaren Biltzarra egiten ari dira 
Donostian. BERRIA, 2004-12-11 (http://www.berria.info). 
Dok. 2.2.2. Goikoetxea, J., 2004. Baztertuta daude kirolak harreman sozialak eta 
afektibitatea lantzeko dituen aukerak. BERRIA, 2004-12-23 (http://www.berria.info). 
Dok. 2.2.3. Hainbaten artean. Atletiko SS. Donostiako triatloia. 2007-06-27 
(http://www.atletikoss.org). 

Ikusten dugunez, hainbat izan daitezke komunikazio eraginkorraren gakoak  
eta komunikazioaren porrotaren iturriak. Azter ditzagun banan-banan.  
 
- Asmoa. Batzuetan zailtasunak izango ditugu argi uzteko zein den 
komunikazioaren xedea. Guk badakigu zergatik egin dugun testu hori; 
badakigu, halaber, zer lortu nahi dugun. Baina, ziur gaude gure solaskideak 
hori guztia guk nahi bezala jaso eta ulertu duela? Ez da beti hala izaten. Hori 
guztia gaizkiulertuen eragile izan daiteke. 
 
- Solaskideak. Beste batzuetan, ez ditugu oso gogoan izango gure solaskideen 
aurreikuspenak, beharrak, ezaugarriak... Ez dugu ondo neurtuko gure gizarte-
eginkizuna edota haiena. Ez dugu, akaso, oso kontuan hartuko zein den geure 
ardura haien aldera. Horrek ere espero ez ditugun erantzunak eta ondorio 
txarrak ekar ditzake. 
 
- Media. Zein izango da mezua hartzaileari helarazteko bidea? Testua idatzia 
izango da? Ahozkoa? Bitarikoa? Molde jakin baten eskakizunetara moldatuko 
da? Horren arabera testua modu batera edo bestera konpondu behar izango 
dugu. 
 
- Komunikazio-egoera. Non, noiz eta nola gertatuko da komunikazioa? Aurrez 
aurrekoa izango da ala zeharkakoa? Bulego batean gertatuko da, kalean, areto 
batean...? Ahozkoa izango bada, zenbat denbora izango dugu azalpena 
egiteko? Entzuleek izango dute galderak egiteko aukera? Noiz?... Aldagai 
horiek ez baditugu kontuan hartzen, erraza da arazoak sortzea.  
 
- Testu-mota. Testu-mota bakoitzak funtzio jakinak ditu; ohar bat emateko, 
adibidez, ez da “txostena” edota “postala” idazten. Bestalde, gertatu ohi da 
funtzio jakin bat betetzeko testu mota bat baino gehiago izatea aukeran. 
Oharraren adibidera itzulita, hauek izan daitezke aukeretako batzuk: “post it” 
moduko bat mahai gainean; mezu elektronikoa; erantzungailuan utzitako 
grabazioa; eta abar. Ez da beti erraza erabakitzen zer testu eta euskarri 
baliatu; bestalde, ez da ahaztu behar testu mota bakoitzak bere “estilo-
arauak” dituela eta horiek ere ondo zaindu behar direla.  
 

- Edukia. Zer adierazi? Zer azpimarratu? Zer baztertu?... Horiek dira, besteak 
beste, komunikazioaren edukia erabakitzeko orduan aztertu beharko ditugun 
kontuak. Informazio gehiegi edo gutxiegi badago, garrantzitsuena eta bigarren 
mailakoa ondo bereizten ez badugu edota ezaguna eta berria ondo 
txandakatzen ez baditugu, nekez beteko du testuak bere lana. 
 
- Egitura. Testuan barrena mezua antolaturik eman behar da; zatikatua: gaiak, 
azpigaiak, ideia nagusiak, osagarriak... Horiek denak ondo kudeatu behar dira 
testuaren barruan. Zeregin horrek hiru eragiketa hartzen ditu barne: 
informazio-multzoak eratzea, multzo horiek hurrenkera egokian jartzea eta 
elkarren artean giltzatzea. Testu nahasiak, edo egitura gardena ez duenak, 
edo aurrera egiten ez duenak... nekez izango du arrakastarik. 
 
- Eragina. Testu bera era askotara egin daiteke. Zein da, ordea, 
eraginkorrena? Erantzuna erraza da: komunikazioaren testuinguruak ezartzen 
dituen eskakizunei egokien erantzungo diena. Zailena beste hau da: finkatzea 
zein diren “egokitasuna” bermatuko duten irizpideak. Oro har, hauek aipatu 
ohi dira:  

Koherentzia: zer neurrietan egokitzen zaion komunikazio-xedeari. 
Kohesioa: zenbaterainoko orobatasuna duen testuak. 
Konexioa: testuaren jarraikortasuna. 
Modalizazioa: testuaren eraginkortasun argumentatiboa. 
Komunikagarritasuna: argitasuna, funtzionaltasuna... 

Aldagai horiek komunikazio formalean zein informalean erabiliko ditugu; baina 
komunikazio formalean modu kontzienteagoan beharko ditugu baliatu; 
kontrolpean beharko ditugu izan. Ildo horretan, lagungarria gerta daiteke  
galdetegi modura eratutako jarraibide-zerrenda hau: 
 

- Zer lortu behar dut komunikazio-prozesu horren bitartez? 
- Zer espero dute nigandik? 
- Zer estrategia baliatuko dut helburua lortzeko? 
- Zergatik esaten ari naiz esaten ari naizena? 
- Zergatik esaten dut hau esaten ari naizen moduan? 

 
Izan ere, testuinguru formaletan igorleari dagokio komunikazioaren arrakasta 
bermatzeko ahalegin nagusia egitea. Berak hartu beharko ditu erabaki 
nagusiak; ondo hartu ere, bere irudia babestuko badu eta komunikazio-xedea 
arrakastaz lortuko badu. Besteak beste, hauxe eskatuko zaio: 
 

- Komunikazioaren helburuak ageri-agerian utz ditzala. 
- Bazterrean utz dezala funtsezkoa ez den informazioa. 
- Berbaldia ondo eta argi antola dezala. 
- Entzulea edota irakurlea ondo gidatu dezala berbaldian barrena. 
- Harira joan dadila, itzulinguruka ibili gabe. 
- Zehatza izan dadila azalpenetan. 
- Ondo neurtu ditzala hitzak eta adierazpideak. 

 
Bestalde, erabakiak ez dira une batean behin betiko hartuko. Komunikazio-
prozesuan murgiltzen garen unetik, gurpil batean sartuko gara, jira eta jira, 
etenik gabe erabakiak hartzeko, aztertzeko eta zuzentzeko eskatuko diguna, 
honako irudi honetan erakusten den moduan: 

 

Garapena 

Zuzenketa Egoeraren  
azterketa 

Planifikazioa 

 
Ahozko komunikazioaren kasuan, baldintzak estuagoak dira, nolabait. Solaskidea 
aurrez aurre izango dugu, eta, baliabide linguistiko eta testualez gain, keinuak 
eta mugimenduak ere zaindu beharko dira. Gainera, ezustekoak ere izan 
daitezke: solaskideen galdera, solaskideen ekintzak... Bestalde, ahozko 
komunikazioak bi osagai ditu: mintzamena eta entzumena.  
Horrek guztiak idatziz ez bezala jokatzera bultzatzen du aditua zein 
profesionala. Hurrengo diagraman laburbiltzen dira ahozko komunikazioan 
dauden aldagaiak. 

Iturria: Sánchez, M.P., “Merkataritza Euskaraz”.  

http://www.jakinbai.com/lanbideki/edukiak/Komunikazioa?mod=AD-GA2GM230 
 

 
 
 
 

 

2.3. JARDUERA. Eman dezagun kirol-elkarte edota kirol-erakunde 

batek komunikazio-arduradun bat kontratatu nahi duela. Deialdia 

egiteko lanpostu horren soslaia definitu behar da. Zer komunikazio- eta 

hizkuntza-ahalbide izan beharko lituzke?  

 

Emandako oharrak eta aztertutako adibideak gogoan, egizue horrelako 

profesional bati eskatu beharko litzaizkiokeen ezagutzen eta 

trebetasunen zerrenda. Alderatu zuen proposamenak ikaskideenekin, 

eta zerrenda bateratua egin. 

Dakigunez, kirol-arloko teknikari eta adituek askotariko komunikazio-

jardueretan hartu behar izaten dute parte. Batzuk berehalakoak izango dira; 

kirolari bati ohar bat egitea, kasu. Beste batzuek, ostera, eskatuko dute 

aldez aurretik nolabaiteko lana egitea; txosten teknikoek edota artikulu 

espezializatuek, kasu. Edozein modutan ere, komunikaziorako ahalbide ugari 

beharko ditu kirol-arloko adituak, baldin eta dagozkion lanetan ondo 

moldatuko bada. 

Izan ere, ez du komunikazio-estilo bera erabiliko lan-giroan, kirol-zelaian, 

komunikabideetan, lan akademikoetan edota irakaskuntzan. Ez du berdin 

jokatuko informazio hutsa emateko orduan, kritika bat egiteko garaian edota 

jarraibideak eman behar dituenean. Ahalbide komunikatibo, linguistiko eta 

pertsonal ezberdinak baliatu beharko ditu testuinguru horietako bakoitzean.  

Komunikazio-eremu formaletan (eremu akademiko eta profesionalean, 

besteak beste) eta komunikazio publikoan, oro har, komunikazio-portaera 

hori bestelakoetan baino espezifikoagoa eta zainduagoa izango da eskuarki. 

Komunikazio-eremu horietan ahalegin berezia egin beharko du, bere 

berbaldia testuinguru horiek ezartzen dituzten eskakizun formaletara 

moldatzeko. 

Horretarako, berbaldiaren jomuga hartu beharko du kontuan lehenik eta 

behin. Zenbait egoeratan beren-beregi adierazi beharko da berariazko 

asmoa: lan akademikoen hasieran, jardunaldi batzuen aurkezpenean… Beste 

zenbait kasutan, aldiz, berbaldiaren asmoa ez da bista-bistakoa izango. Hala 

ere, igartzeko modukoa beharko du izan.  

Edozein modutan, ez da ahaztu behar ez dutela beti zertan bat etorri mezua 

igortzen duenaren eta mezua hartzen duenaren testuinguru eta interesek. 

Adierazpen batek, sortzez, testuinguru eta helburu bat izan dezake; baina, 

hartzaileak jatorrizkoaz bestelako balioa eman diezaioke adierazpen horri, 

bere testuingurua eta interesak tarteko.  

Harreman horretan tentsio moduko bat sortzen da adierazi nahi izan denaren 

eta interpretatu denaren artean. Eta, tira-bira horretan, hain zuzen, 

gertatzen da komunikazio-prozesua. Batzuetan, arrakastatsua izango da; 

baina, zenbaitetan, huts ere egingo du nabarmen. Arrakasta zein porrota, 

betiere, erlatiboak izango dira: zeinen asmoak eta interesak hartzen ditugun 

kontuan. 

2.2. Komunikazioaren testuingurua eta jomuga 

Hala ere, eremu akademiko eta profesionalean komunikazioa distortsiona 

dezaketen oztopoak gutxitzea bilatzen da. Helburu horrekin, ahalegin 

berezia egingo da berbaldiak, dokumentuak, mezuak… testuinguruan ondo 

ainguratzeko eta horien jomugak zedarritzeko eta argitzeko. Horrekin 

bilatzen dena da igorlearen eta hartzailearen artean ezinbestean sortuko 

den tentsioa apaltzea. Ildo horretan, hainbat dira baliatu ohi diren 

testugintza-estrategiak. Hona hemen horrelako batzuk, aholku-zerrenda 

baten moduan jasoak. 

 

 

1. Aztertu komunikazioaren testuingurua 

- Identifikatu testuinguruko aldagai nagusiak: zertan den 

komunikazio-eginkizuna, zer lortu nahi duzun... 

- Aztertu zer eskakizun ezartzen dizkion horrek guztiak 

komunikazio-eginkizunari. 

2. Planifikatu zure eginkizuna 

- Saiatu zure asmoak labur-labur zehazten.  

- Prestatu jomugara heltzeko ekintza-estrategia bat: galdera-

zerrenda bat, eskema bat, gidoi moduko bat... 

3. Hartu zure esku eginkizunaren gidaritza 

- Urratsez urrats egin aurrera.  

- Tarteka, egiaztatu zure ahalegina ondo ari zarela bideratzen 

azken jomugarantz. 

- Amaitu aurretik, ziurtatu erdietsi dela aurrez ezarritako 

helburua. 

4. Berrikusi zure estrategiaren eraginkortasuna 

- Galdetu zeure buruari baliatutako estrategiaren egokitasunaz:  

Zenbateraino erraztu dit estrategia honek komunikazio-

helburua erdiestea? 

- Galdetu zeure buruari baliatutako estrategiaren doitasunaz: 

Baliatutako estrategia ekonomikoa eta ergonomikoa izan 

da, oro har? 

- Galdetu zeure buruari baliatutako estrategiaren koherentziaz: 

Hauxe al da azken jomugara heltzeko biderik logikoena? 

5. Ahal dela, ez itxi berbaldia antzemandako hutsak zuzendu gabe. 

 

 

Eskema orokor horrek elkarreraginaren azterketa du oinarri. Baina berdin 

balio du ulermen- zein ekoizpen-jardueretarako ere. Oso baliagarria da, 

halaber, bitartekaritza eta itzulpen-jardueretarako. Hori bai, ez ditu 

xehatzen komunikazio-jardueren espezifikotasunak.  

2.4. JARDUERA. Dokumentuen biltegian (CDan) hiru testu dituzue 

(Ik. 2.4.1, 2.4.2 eta 2.4.3 dokumentuak). Ohartuko zaretenez, testuoi 

izenburua ezabatu diegu.  

- Taldean elkartuta, aztertu testuon komunikazio-estrategia eta 

jarri izenburu egokiak. Kontuan izan testuaren xedea eta estiloa.  

- Taldeak berrantolatu, eta alderatu zuen proposamenak. 

- Egokiena hautatu. 

Talde guztietan bat etorri al zarete behin betiko izenburua erabakitzean? 

Eman zuen erabakiaren berri ikaskideei. Saiatu zuen hautua argudiatzen. 

Testuen jatorrizko izenburuak 2.4.3 dokumentuan aurkituko dituzue. 

 

1. testuaren izenburua: ____________________________________ 

2. testuaren izenburua: ____________________________________ 

3. testuaren izenburua: ____________________________________ 

 
Dokumentuen erreferentziak: 
 

Dok. 2.4.1. Zulaika, L. M., 2002. HIK HASI, 73 (http://www.hikhasi.com) 
Dok. 2.4.2. Alduntzin, K., BERRIA, 2005/08/06(http://www.berria.info) 

Dok. 2.4.3. Silveira, X., GARA, 2004/05/03 (http://www.gara.net) 

 

2.5. JARDUERA. Dokumentuen biltegian (CDan) irratiko hiru pasarte 

dituzue (Ik. 2.5.1, 2.5.2 eta 2.5.3 dokumentuak). Entzun banan-banan. 

- Entzun ahala, erreparatu iritzi-emailearen argudioari.  

- Entzun ondoren, ikaskide baten laguntzaz, laburbildu argudioaren 

tesia. Nabarmendu hizlariaren ikuspegia eta asmoa. 

- Trukatu zuen testuak ikaskideenekin. Aztertu haien laburpena. 

Zein iruditzen zaizue egokiagoa? Zuena ala ikaskideena? 

 
Dokumentuen erreferentziak: 
 

Dok. 2.5.1. Euskad-Euskaltel Tourrean. A. Egaña, 2001/05/03. 
Dok. 2.5.2. Kirola eta herritarren sentimenduak. A. Unzurrunzaga 2000/12/12. 
Dok. 2.5.3. Pilotarien eskuak. A. Letamedia, 2004/05/11. 

Aurreko atalean esandakoaren haritik, komunikazio eraginkorraren 

gakoetako bat berbaldiaren antolaketan datza. Zenbat aldiz ez diren 

gaizkiulertuak gertatzen gauzak behar den moduan agertu ez direlako. 

Zenbatetan ez dugun irakurlea edota entzulea itotzen argudioaren 

zurrunbiloa nahasian. Zenbat ideia, datu, adibide, iritzi... ez ote diren 

kolokan gelditzen testuetan, modu eraginkorrean txertatu ez direlako.  

Zein da, baina, izan beharreko jokabidea balizko huts horiek aurreikusteko 

eta, ahal dela, murrizteko? Abiapuntu gisa, komeni da oinarrizko hiru 

irizpide izatea gogoan. Hona hemen, labur-labur jasoak: 

 

 

- Adierazgarritasuna. Edukiaren aldetik, adierazgarria behar du izan gure 

jardunak. Beharrezko diren datuak, oharrak edota balioespenak baino ez 

ditugu baliatuko eraikitzen ari garen testuan. 

- Egitura. Gaia modu logiko eta ordenatuan garatuko dugu; argudioari 

erraz jarraitu ahal izateko moduan. 

- Formaltasuna. Esparru akademiko zein profesionalaren komunikazio-

hitzarmenak hartuko ditu aintzat: komunikazio-ohiturak, dokumentuen 

formatuak, testuak egituratzeko irizpideak, eta abar. 

 

 

Ildo horretan, hainbat jarraibide ere gomendatu ohi dira, berbaldiaren 

planifikazio-, garapen- eta berrikuste-faseetan kontuan hartzeko. Hona hemen 

funtsezkoenak: 

 

 

1. Aintzat hartu berbaldi-motaren espezifikotasunak. 

- Zenbait dokumentu eta euskarri eredu estandarren arabera 

moldatu behar izaten dira: fitxa bibliografikoak, txostenak, 

gutunak, eta beste.  

- Beste batzuk, aldiz, malguagoak dira: lan monografikoak, 

artikuluak, saiakerak, eta abar. 

Alabaina, berbaldia eta testu-euskarria edozelakoa dela ere, 

komeni da gogoan hartzea arloko estilo-liburu eta antzekoetan 

ematen diren oharrak eta jarraibideak. 

 

2.3. Berbaldia antolatzeko bideak 

2. Kontuan izan mezuaren edukia, nolakotasuna eta konplexutasuna. 

- Gogoeta egin kontu hauen inguruan: zein den gaia; zein neurritan 

izan daitekeen arrotz balizko irakurle zein entzulearentzat; zer 

ideia eta datutan mamitzen den mezuaren muina; eta abar. 

- Hori guztia gogoan, pentsatu nola abiatu nahi duzun berbaldia, 

zer puntu nabarmendu nahi dituzun, zeintzuk xehatuko, eta abar.  

3. Ondo planifikatu berbaldia.  

- Mezuari kontzeptuzko batasuna emango dioten gako-hitzen 

zerrenda bat antolatu. 

- Ideia nagusien gidoi bat egin: eskema bat, diagrama bat, 

kontzeptu-mapa bat… 

- Berbaldiaren funtsezko ideien formulazioa landu: pentsatu zein 

izan daitekeen ideia horietako bakoitza argien adierazteko bidea. 

Bilatu, hala ere, gutxieneko batasuna adierazpen-estiloaren aldetik. 

- Arretaz aztertu berbaldiaren atalen arteko iraganbideak, betiere 

mezuaren orobatasuna eta koherentzia helburu direla.  

- Proba azkar bat egin, eta aztertu zenbateraino dirudien 

eraginkorra eratu duzun diskurtso-estrategiak... 

4. Zeure gain hartu berbaldiaren gidaritza.  

- Aurreratu entzuleari zein irakurleari zein den zure asmoa eta zein 

izango diren berbaldiaren ildo nagusiak. 

- Neurtu berbaldiaren atal bakoitzean emango duzun informazio-

kopurua. Ez da komeni ideiak pilatzea. Batera aurkeztu, hala ere, 

elkarrekin harreman estua duten datuak, informazioak, iritziak… 

- Argitu zein den berbaldiaren atalen arteko harreman logikoa:  

kausa-ondoriozkoa; aurkaritzazkoa; konparaziozkoa... 

- Tarteka, gogora ekarri berbaldiaren nondik norako nagusiak: 

laburbildu ordura arte esandakoa, aurreratu zer esango duzun 

gero, eta abar. 

5. Amaiera aldera, atzera begiratu, eta berrikusi berbaldian 

baliatutako estrategia. 

- Jorratutako puntu nagusiak aipatu. 

- Esandakoaren laburpena egin. 

- Berbaldiaren asmo nagusia edota muina jasotzen duten ideiak 

azpimarratu. 

2.6. JARDUERA. Hemen dituzu testuak antolatzeko hainbat eredu 

ezagun. Zer egituratze molderi dagokio bakoitza? Zer komunikazio 

egoeratan balia daitezke eskuarki? Osatu taula. Erantzun-orria 

dokumentuen biltegian aurkituko duzu (CDan), 2.6.1 dokumentuan. 

 

1. Argudiozkoa 
2. Aurkaritzakoa 

3. Berriemailea edota preskriptiboa 
4. Deskriptiboa edo entziklopedikoa 

5. Kausa-ondoriozkoa 
6. Kronologikoa edota prozesuala 

 

 

     
 

0. Sarrera 
1. Lehen urratsa 

2. Bigarren urratsa 
3. Hirugarren urratsa 

4. Laburpena/Ondorioak 
5. Amaiera 

 

  
0. Sarrera 

1. Ikusmira orokorra 
2. Xehetasunak 

3. Ezaugarri bereziak 
4. Laburpena/Ondorioak 

5. Amaiera 
 

  
0. Sarrera 

1. Datu/ohar orokorrak 
2. Datu/ohar xeheak 
3. Datu/ohar bereziak 

4. Laburpena/Ondorioak 
5. Amaiera 

 

     
 

  2. Aurkaritzakoa   
 

0. Sarrera 
1. Arazoaren azalpena 
2. Arrazoien azterketa 
3. Ondorioen azterketa 

4. Konponbideen azterketa 
5. Amaiera 

 
 

  
0. Sarrera 

1. Auziaren azalpena 
2. Aldeko argumentuak/jarrerak 

3. Aurkako 
argumentuak/jarrerak 

4. Alderaketa eta ondorioak 
5. Amaiera 

 

  
0. Sarrera 

1. Tesi orokorra 
2. Hipotesiak/Iritziak 

3. Frogantza 
4. Ondorioak 
5. Amaiera 

 

  C. 
Gai eztabaidagarrien inguruko 

gogoeta 
Hipotesien arteko alderaketa 
Gai baten inguruko iritzi-
egoeraren azterketa 

Eztabaida 

  

 
A. 

Espazioen deskribapenak 
Deskribapen anatomikoak 

Kirol-jarduera baten 
deskribapena 

Teoria baten azalpena 
Azalpen akademiko bat 

… 

 B. 
Garapen historikoak 

Prozesuen deskribapenak 
Gertakarien azalpena 

Jarraibideak 
Ahozko instrukzioak 

…… 

 C. 
Gai eztabaidagarrien 
inguruko gogoetak 
Hipotesien arteko 

alderaketa 
Iritzi-egoeraren azterketa 

Eztabaida 

D. 
Gai kezkagarri baten 
inguruko hausnarketa 

Ikerketa bibliografiko bat 
Mahai-inguru bat 

 

 E. 
Iritzi-artikulua 
Kritika-artikulua 

Ikerketa enpiriko baten 
txostena 

 

 F. 
Inkesta baten txostena 
Ikerketa baten txostena 

Albiste bat 
Norbaiten soslaia 

Aholku-iradokizunak 

Aurreko atalean berbaldiaren antolaketaz aritu gara. Batez ere, informazioa 

hautatzeko eta antolatzeko irizpideak eskaini ditugu. Baina informazioarena 

(edukiarena) ez da diskurtsoaren plano bakarra. Lehenago ere esana 

dugunez, “zerbait” esaten badugu, beti “zerbaitetarako” izango da.  

Horrek esan nahi du berbaldiaren eraikuntza ez dela informazioaren 

kudeaketara mugatzen. Informazioaz gain, komunikazio-ekintza bera ere 

kudeatu beharko da. Ahalegin horretan azaleratzen da berbaldiaren osagai 

funtzionala. Osagai funtzional horrek hiru maila ditu: berbaldikoa, testu-

mailakoa eta testuaren baitakoa. 

2.4. Mezua lantzeko eragiketak 

 

2.7. JARDUERA. Eman dezagun kirolarekin eta jarduera fisikoarekin 

zerikusia duten gaien zabalkunderako aldizkari bateko erredakzio-

kontseiluaren kideak zaretela. Hurrengo zenbakian gai hauek jorratu 

nahi dituzue: 

 

 
Ginsengaren kontsumoa dopinga ote? 
 
Eskola-kirolaren ereduaren berriztapena. 
 
Biolentzia kirolean. 
 
Arrisku-kirolak: edonorentzat egoki? 
 
Mendirako prestakuntza-programak. 
 
Badmintona, padela, tenisa eta mahai-tenisa: antzekotasunak eta aldeak. 
 
Kirolarien erantzun psikologikoa estres-egoeren aurrean. 
 

 

Hauxe da zuen eginkizuna: gai horiek garatzeko gidoiak lantzea, eta 

kontseiluko beste kideei banatzeko moduko dokumentu bat prestatzea.  

� Lan hau talde txikitan egingo duzue. Talde bakoitzak gai bat 

landuko du. 

� Gidoia prest duzuenean, ikaskideei aurkeztu. 

� Denon artean eztabaidatu gidoi horiek ontzat emateko modukoak 

diren edo ez. 

Jakina denez, berbaldi mota bakoitzak zeregin zehatz bat betetzen du 

komunikazioan: berbaldi akademikoak funtzio batzuk betetzen ditu; 

literatura-berbaldiak beste batzuk; berbaldi politikoak beste batzuk. Horri 

guztiari berbaldiaren ezaugarri linguistikoetan antzemango zaio, besteak 

beste.  

Jarduera fisikoaren eta kirolaren esparru zabalean, adibidez, hiru diskurtso 

mota bereiziko dira, gutxienik: a) berbaldi elkarreragilea (entrenatzailearen 

eta kirolariaren artekoa; taldeko kideen artekoa; monitorearen eta 

bezeroaren artekoa…); b) berbaldi publikoa, alegia, erakundeei, 

komunikabideei eta, oro har, gizarteari begira egiten dena (adierazpen 

publikoak; kirol-albistegiak; web orriak; informazio-orriak eta aldizkariak; 

eta abar); eta c) berbaldi akademikoa, hau da, kirola eta jarduera fisikoa 

jakintza-gai moduan lantzeko baliatzen dena (ikerketa-txostenak; 

eskuliburuak; eta abar). 

Berbaldi horietako bakoitzak berezko ezaugarriak izango ditu, eta ahalbide 

espezifikoak eskatuko dizkio hiztunari. Hain zuzen ere, berbaldi-mota 

guztiek ez dute komunikazio-eginkizun bera, eta horregatik da ezberdina 

komunikaziorako hobesten duten moldea.  

Bestalde, testu-mota bakoitzak ere izango du bere zeregina. Akta batek, 

adibidez, gertakari baten lekuko fidagarria izatea du helburu; doktorego-tesi 

batek ikerketarako gaitasuna frogatzea du helburu; Power Pointeko 

diapositiba batek hitzaldia laguntzea du helburu; eta abar.  

Kirolaren arlora etorrita, irratiko emanaldiak aipa daitezke adibide modura, 

emanaldiok erakusten baitigute eginkizun bera ere oso modu ezberdinetan 

zertu daitekeela. Izan ere, berdinak al dira futbol-partiden emanaldiak eta 

atletismoarenak, adibidez? Estilo bera erabiltzen al da zuzeneko 

narrazioetan eta albistegietako kontaketetan? Berdin asetzen al dute molde 

guztiek entzule guztien gustua? 

Galdera horiek eta antzekoak mahai gainean jartzen ditugunean, 

berbaldiaren alderdi funtzionalari erreparatzen ari gatzaizkio. Beste era 

batera esanda, komunikazioaren zio eta xedeei begira ari gara; komunikazio-

ekintzak ase beharreko helburuei begira, alegia.  

Baina komunikazioaren funtzionaltasuna testuaren beraren baitan ere 

mamituko da; hain zuzen, testuaren komunikazio-estrategia eratzen eta 

gidatzen duten berbaldiko eragiketen katean. Eragiketa-kate horrek 

komunikazioaren jomugarantz bideratuko du irakurle edota entzulearen 

arreta. Eragiketa-kate horren bidez urratsez urrats gidatuko dugu irakurlea 

edota entzulea testuan aurrera. Eragiketa horietan eraikiko da, azken 

batean, berbaldiaren zentzu-batasuna eta koherentzia. 

2.7. JARDUERA. Jarraian dituzue berbaldiko eragiketa 

funtsezkoenetako batzuk azalduta. Hiru zutabeak, ordea, ez daude ondo 

antolatuta. Ordena itzazue. Erantzun-orria dokumentuen biltegian 

aurkituko duzue (CDan); 2.7.1 dokumentuan, hain zuzen. 

 

EragiketaEragiketaEragiketaEragiketa Zertan da?Zertan da?Zertan da?Zertan da? OharrakOharrakOharrakOharrak 

 
- Objektuen, gertakarien, 
espazioen, izakien… ezaugarriak, 
nolakotasunak, propietateak edota 
ekintzak aurkeztean datza. 
- Hitzezko adierazpena, marrazkiz, 
diagramaz, argazkiz eta abarrez 
lagundu daiteke. 
- Testuaren egileak buruan duen 
“irudia”ren isla izango da. 

 
- Iluna den zerbaiti argia ematea da 
azalpenaren helburua. 
- Zerrendak, arrazoiak, ondorioak, datu 
estatistikoak… baliatuko ditu. 
- Eragiketa hau beste batzuen oinarria 
da: justifikatu, ondorioztatu, hipotesiak 
egin… 

 
- Ideiak hautatzea, biltzea eta 
zorroztea eskatzen du. 
- Hiru eragiketa barneratzen ditu: 
informazioa baztertzea, orokortzea 
eta birmoldatzea. 
- Eragiketa hau ez da automatikoa, 
ezta inkontzientea ere. Oso neurtua 
da. Batez ere ideia nagusiak 
identifikatzeko eta harremanetan 
jartzeko gaitasuna eskatzen du. 

 
- Funtzio berriemailea da. Datuen berri 
ematera mugatzen da. Hala ere, datu 
horiek ez dira ausaz antolatzen. 
- Behaketan oinarritzen da. 
- Zerrendatzearen, alderatzearen eta 
sailkatzearen oinarria da. 

 
- Zerbaiten funtsezko eta 
ezinbesteko ezaugarriak zehaztean 
datza. 
- Hiru eragiketa barneratzen ditu: 
analisia, zehaztea eta adibideak 
ematea. 
- Eragiketa honen konplexutasunak 
hainbat aldagai ditu: kontzeptua 
abstraktua ala konkretua den; 
ikusgarria den ala ikusezina; suma 
daitekeen edo ez. 

 
- Ustez ezezaguna den zerbait, 
erreferentzia ezagunak erabiliz 
azaltzea eskatzen du. 
- Sinonimia, antonimia, homonimia, 
hiponimia eta hiperonimia baliatuko 
ditu. 
- Eragiketa hau beste batzuen oinarria 
da: 
- Antzekotasunak eta ezberdintasunak 
aztertu. 
- Kategoriak eta azpi-kategoriak egin. 
- Kontzeptuen garapena. 
- Orokortzea. 
 

 
- Kontzeptuak, gertakariak edota 
egintzak aztertzean datza. 
- Hainbat eragiketa barneratzen 
ditu: ebidentziak bistarazi; datuak 
xehatu; kausa-ondorioa adierazi;… 
- Azalpenak barne-logika gardena 
izango du. 

 
Testuak ondo ulertzea eta zorrotz 
interpretatzea eskatzen du. Funtsean, 
testu baten edo gehiagoren 
berregituratze-eragiketa da. 
Emaitza beti izango da testu horien 
lanketa pertsonala. 
Azterketa analitikoen eta iruzkinen 
oinarria da. 

 
- Datu bat, hipotesi bat, ideia bat… 
balioesteko ekintza da. 
- Hainbat eragiketa barneratzen 
ditu: arrazoiak eman; arrazoiak 
hierarkizatu; arrazoien artean 
harreman logikoak eratu. Arrazoien 
indarra ondo neurtzea eskatzen du. 

 
- Ideia, datu, argudio… baten 
sendotasuna aztertzea du helburu. 
- Arrazoi logikoak zein enpirikoak 
erabil daitezke. 
- Eragiketa hau beste batzuen 
(azalpenaren eta argudioaren) oinarria 
da. 

 

 

 

 

 

 

 

 

 

Azaldu.Azaldu.Azaldu.Azaldu. 
DefinituDefinituDefinituDefinitu. 
DeskribatuDeskribatuDeskribatuDeskribatu. 
FrogatuFrogatuFrogatuFrogatu. 
KonbentzituKonbentzituKonbentzituKonbentzitu. 
LaburtuLaburtuLaburtuLaburtu. 

 

 

 
- Norbait geure alde jartzea da 
eragiketa honen xedea. 
- Hainbat eragiketa barneratzen 
ditu: hipotesiak formulatu, 
arrazoibidea landu, kritika egin, … 
- Solaskidearen balizko ikuspegia 
oso aintzat hartzea eskatzen du. 

 

 
- Ideia, ikuspegi edota iritzi baten alde 
edo kontra egitea eskatzen du. 
- Alderatzea, arrazoitzea, onartzea, 
ondorioztatzea… oso berezko izango 
ditu. 
- Eragiketa hau beste batzuen 
(argudioaren, iritzi-adierazpenaren, 
eztabaiden…) oinarria da.  

2.8. JARDUERA. Jarraian testu labur bat duzue. Ezkerreko 

zutabean testuaren informazio-egitura duzue zehaztuta. 

Eskuinekoan, aldiz, berbaldiko eragiketen katea hasi gara 

nabarmentzen. Amai ezazue eginkizun hori, testuan barrena egiten 

diren mugimenduak markatuta. Erantzun-orria dokumentuen 

biltegian (CDan) aurkituko duzue (Ik. 2.8.1 dokumentua).  

 

 
 
 
0. Sarrera. 
 
 
 
 
 
 
 
 
 
1. Datu orokorrak. 
 
 
 
 
 
 
 
 
 
2. Datu xeheak. 
 
 
 
 
 
 
 
 
 
3. Datu 
azpimarragarriak. 
 
 
 
 
4. Ondorioak. 
 
 
 
5. Amaiera. 
 
 
 
 
 

 
British Journal of Sports Medicine aldizkariak 
argitaratu duenez, aire-poltsa duten kirol-
zapatilak lesioak izateko aukera areagotzen 
dute. Saskibaloiko jokalariekin egindako 
ikerketan, horrelako zapatilak erabiltzen 
zituztenek orkatilako lesioak izateko arriskua 
ohiko zapatilak erabiltzen zituztenena baino lau 
aldiz handiagoa zen. 
 
Orpoan eta zolan aire-poltsa duten zapatilak 
asmatu zituztenen asmoa kirolariek lurraren 
aurka egindako indarra arintzea zen. Ikerketa 
horrek, ordea, zapatila-mota hori lesio-eragile 
garrantzitsua dela agerian utzi du. Dirudienez, 
aire-poltsak oinak oreka galtzea eragiten du; 
ondorioz, jokalariak jauzi egitean edo 
biratzean, orkatila okertzeko arriskua du.  
 
Ikerlariek 10.393 jokalari aztertu zituzten, 
bakoitza partida osoan zehar, eta % 0,385 
orkatila-lesio izan zirela ikusi zuten. Hala ere, 
lesio horietako batzuk jokatzen hasi aurretik 
behar bezala ez berotzeagatik izan ziren. 
Bestalde, lesioa izandako jokalariak berriro ere 
lesionatzeko arriskua bost aldiz handiagoa da. 
Izan ere, lesionatutako jokalarien erdiek baino 
gehiagok ez dute sendagilearen laguntzarik 
eskatzen.  
 
Hori guztia kontuan izanda, zapatilen aire-
poltsek jokalarien orekan eta lesioak izateko 
arriskuan duten eragina zenbaterainokoa den 
zehazteko ikerketa gehiago egin behar dira. 
Gainera, beste zapatila mota batzuk ere 
aztertuko dituzte, batzuen ustez, zolaren 
barnean gela dutenek ere antzeko kaltea eragin 
dezaketelako.  
 
Adituek zapatila-mota guztiak ez direla kirol 
denetarako egokiak ohartarazten dute.  
 
Beraz, lesioak saihestu nahi izanez gero, 
norberaren ezaugarrien eta egiten den 
ariketaren arabera aukeratu behar dira 
oinetakoak. 

 

 
Laburtu. 
 
Azaldu. 
 
 
 
 
 
 
Azaldu. 
 
 
Justifikatu. 

Esan dugunez, berbaldiko eragiketa bat adierazgarria eta komunikazioaren 

ikuspegitik esanguratsua izango da, baldin eta testuaren asmo orokorrari 

modu eraginkorrean laguntzen badio. Berbaldiko eragiketak, izatez, 

beregainak dira, eta berez eta bakarrik ere izango dute zentzu osoa; baina, 

ez da ahaztu behar berbaldia bera hornitzea dutela zeregin nagusi. Zeregin 

hori ondo betetzeko hiru osagaiz baliatuko dira: 

- Itsasketa-karta: nondik eta nora goazen argitzeko balio du. 

- Aingura: berbaldiaren gune batean finkatzeko balio du. 

- Lema: arreta norabide jakinean bideratzeko balio du. 

Hala ere, berbaldiko eragiketen espezifikotasuna eduki informatiboari 

dagokio gehienbat. Eragiketa bakoitzak ideia, kontzeptu edota informazio 

nagusi bat izango du ardatz. Eduki informatibo horrek bi osagai izango ditu, 

eskuarki: bata, funtsezkoa (“muina”) eta, bestea, bigarren mailakoa 

(“osagarria”). Biak izango dira ezinbestekoak komunikazioan. Alabaina, 

bietako bakoitzak zeregin bat izango du: “muinak” gaia finkatzen lagunduko 

du; informazio osagarriak, aldiz, ñabardurak erantsiko ditu eta, batez ere, 

unitate hori berbaldiaren jomugarantz lerratuko du.  

Zeregin horrek hainbat erronka ezartzen dizkio hiztunari; behintzat, 

komunikazio formalaz ari garelarik. Hiru dira nabarmenenak: 

- Informazio nagusia nabarmendu beharra. 

- Informazio nagusia egokiro osatu beharra (justifikazioak, ondorioak, 

adibideak, laburpenak, birformulazioak, azalpenak, eta abar). 

- Bi elementuok modu eraginkorrean giltzatu beharra (antolabide 

induktiboa erabiliz; antolabide deduktiboa erabiliz; zerrenda-egitura 

baliatuz; eta abar). 

Diskurtso-eragiketen autonomia, azken batean, diskurtso-funtzioan datza. 

Berbaldi-unitate batek funtzio argi bat izan behar du diskurtsoan. 

Funtzionaltasun horrek hiru iturri ditu:  

- Komunikazioaren testuingurua: berbaldi-unitate batek 

komunikazio-estrategia orokor bati erantzun behar dio. 

- Berbaldiaren egitura: diskurtso-unitate batek pentsamendu-eskema 

logiko bati erantzungo dio.  

- Formulazio linguistikoa: hitzek komunikazio-ekintzari lagundu 

behar diote.  

Ikusten dugunez, berbaldiaren egitura funtzionalean erabakitzen da 

komunikazioaren arrakastaren parte handi bat; batez ere komunikazio 

profesional eta akademikoan, komunikazio-esparru horietan hitza eta 

ekintza zorrozki doitzea espero baita. 

Izan ere, berbaldi-motaren arabera eragiketa batzuek beste batzuek baino 

garrantzi handiagoa izango dute; beti ere, berbaldi horrek duen eginkizun 

komunikatiboaren arabera. Adibide moduan, jarduera fisikoari eta kirolari 

atxikitako komunikazio-esparruetan biltzen diren lau berbaldi-era aipa 

daitezke: berbaldi tekniko-zientifikoa, zabalkunde-berbaldia, erakunde-

komunikazioari dagokiona eta berbaldi elkarreragilea. 

 

- Berbaldi tekniko-zientifikoa oinarrizko eragiketa hauen bidez 

eraikiko da: definitu, deskribatu, sailkatu, azaldu, frogatu, 

instrukzioak edota jarraibideak eman, konbentzitu... 

- Dibulgazio-berbaldiak, bestalde, aurrekoei beste hauek eransten 

dizkie: testuinguruan kokatu, kontatu, zerrendatu, galdetu, 

birformulatu, adibideak jarri , nabarmendu, berretsi... 

- Erakunde-diskurtsoan honako eragiketa hauek dira nagusi: 

dokumentua identifikatu, solaskideak identifikatu, komunikazioaren 

markoa zehaztu, aurrekariak azaldu, komunikazioaren xedea finkatu 

(informazioa eskatu, zoriondu, barkamena eskatu, ohartarazi; eta 

abar), laburbildu, oharrak egin... 

- Aurrez aurreko diskurtso elkarreragilean hauek izango dira 

eragiketa nagusiak: aginduak eman, animatu, ohartarazi, 

justifikatu... 

 

 

2.9. JARDUERA. Jo ezazue www.ikasbil.net webgunera. Bertan 

dokuteka bat duzue. Jarduera fisikoarekin eta kirolarekin zerikusia duten 

dokumentuen artean hautatu bat (ikus-entzunezkoa zein idatzia).  

 

- Testua jarraitua zein elkarreragilea izan liteke.  

- Arretaz irakurri, ikusi edota entzun, eta identifikatu 

komunikazio-estrategia eraikitzeko baliatzen dituen diskurtso-

eragiketak. 

- Ikasgelara ekarri eta ikaskideekin partekatu. 

Eskaini dugun ikuspegiaren arabera, diskurtsoa modu malguan eraikitzen da. 

Hiztuna(k) arian-arian eragiketa hainbat “txertatuz” joango d(ir)a 

berbaldiaren “hezurdura” osatuko duen eskemaren baitan; beti ere, azken 

jomuga zein den garbi du(t)ela.  

Une batzuetan, berbaldiaren osagai informatiboa nabarmenduko du(te); 

beste batzuetan, bere dimentsio (elkar) eragilea. Aipatu ez ditugun beste 

dimentsio batzuek ere hartu ahal dute nagusitasuna (argumentazioak, kasu).  

Baina, berbaldian biltzen diren xede, informazio eta eragiketa horiek guztiek 

gorputz bat eratu behar dute: testu-gorputz bat. Eta testu-gorputz horrek 

modu eraginkorrean egin beharko du aurrera ezarritako jomugarantz.  

Testu eraginkorretan aurrerabide hori erraza eta erosoa izango da. Testu 

eraginkorrak ez du atzera egingo; ez da trabatuta geldituko; ez du hitz 

hutsekin aspertuko; ez da itzulinguruetan galduko. Alegia, hari bati segituko 

dio etengabe eta harira joko du beti. Testu-plangintza egoki batek eta 

komunikazio-estrategia argi batek erraztu egingo dute hori guztia. Baina, 

gehienetan aurrerabidea ez da berez gertatuko. Kasu askotan hiztunak 

ahalegin erantsi bat egin beharko du testuak aurrera egingo duela 

ziurtatzeko. Funtsean hiru ardatz izango ditu ahalegin horrek: 

- Ideiak modu eraginkorrean ordenatu beharko dira.  

- Egokiro kudeatu beharko da informazio “ezaguna” eta “berria”.  

- Testuko elementuak modu egokian uztartu eta giltzatu beharko 

dira.  

Jarraian, hiru eragiketa horiek eraginkortasunez egiteko funtsezkoak diren 

irizpide batzuk emango ditugu. Jarraibideok ildo nagusi batzuk zedarritzea 

beste asmorik ez dute; beraz, oso eskematikoak izango dira. 

2.5. Berbaldia josteko baliabideak 

 

2.10. JARDUERA. Dokumentuen biltegian (CDan) dopingaren inguruko 

testu labur bat duzue (Ik. 2.10.1 dokumentua). Arretaz irakurri eta 

aztertu: 

- Zer irizpideri jarraitu dio egileak ideiak ordenatzeko? 

- Nola kudeatu du informazioaren aurrerabidea? 

- Nolako baliabideak erabili ditu testua josteko eta giltzatzeko?  

- Ideien antolaketa eta hurrenkera. Ideien antolaketa eta hurrenkerak 

nabarmen lagundu edota oztopa dezake diskurtsoaren garapena eta 

ulerkuntza. Ideien antolaketa egokiak diskurtsoaren barne-logika eta egitura 

semantikoa indartuko ditu. Antolaketa desegoki batek, ordea, komunikazioa 

eten egin dezake. Zein dira, bada, lotura semantikoak indartzen lagundu 

dezaketen irizpide nagusiak? Funtsean, hauek dira: 

 

- Analogia.  

Une honetan ari gara gaia aztertzen. Arazoari irtenbide bat 

emateko aukerak alderatzen ari gara. 

 

- Konparazioa. 

 Une honetan ari gara gaia aztertzen. Aurreko egunak datu-

bilketan eman genituen. 

 

- Barne-hartzea/Salbuestea.  

Une honetan ari gara gaia aztertzen: arazoa finkatzen, 

iturriak zehazten, ondorioak balioesten... 

 

- Sekuentzia (denborazkoa/lekuzkoa).  

Une honetan gaia aztertzen ari gara. Geroago erabakiko dugu 

egitasmoan parte hartuko dugun edo ez. 

 

- Kausalitatea (kausa/ondorioa).  

Une honetan gaia aztertzen ari gara. Ez dugu erabakia 

arrapaladan hartu nahi. 

 

- Zehaztapena/Orokortzea.  

Une honetan ari gara gaia aztertzen. Bi egun dira jo eta ke ari 

garela. 

 

- Salbuespena/Oharra.  

Gaia aztertzen ari gara oraindik. Hasi besterik ez dugu egin, 

baina. 

 

Goiko adibideetan ikus daitekeenez, esaldi-kateen eta testu-pasarteen 

antolaketa semantiko/diskurtsioboak informazio-elementu batzuk 

nabarmentzea (“arretaguneak”) eta beste batzuk bigarren maila batean 

uztea (“markoa”) eskatuko du. Euskararen kasuan bereizketa hori oso lotuta 

dator esaldiaren ordenari. Gaia korapilatsua da, eta, horregatik, ez dugu 

hemen sakontasunez jorratuko. Orientabide gisa ohar hauek emango ditugu: 

SEKUENTZIA-EREDUAK TESTU TEKNIKOETAN (adibideak) 

 

Egoera-aldaketaren berri emateko sekuentzia 

 

Sistemen deskribapenak egiteko sekuentzia-eredua 

 

Ikerketa-prozesu baten berri emateko sekuentzia-eredua 

 

Iturria: Amado, J., 2003. Hizkera zientifikoa eta ulermenezko irakurketa zientzien 

arloan. Nafarroako Gobernua. 

- Informazioaren kudeaketarako baliabideak. Informazioaren kudeaketa, 

funtsean, galde-erantzunen joko batean datzala esan liteke. Ildo horretatik, 

testuaren pasarte bakoitzak “galdera” bati erantzuten dio, eta galdera 

horrek “arretagune” bat finkatzen du, betiere diskurtsoaren noranzkoa 

kontuan hartuta. Adibide hauetan ikus liteke joko hori: 

 

Adibidea: 

(Heldu al diozue gaiari?) Bai, hasi gara jada gaia aztertzen; bi egun 

dira jo eta ke ari garela. 

(Zertan zabiltzate orain?) Une honetan, gaia aztertzen hasi gara; 

hasi besterik ez dugu egin, baina. 

(Erabaki al duzue zerbait?) Gaia aztertzen ari gara oraindik; ez 

dugu erabakia arrapaladan hartu nahi. 

 

Joko horrek bi informazio atal bereiztea dakar: a) informazio “ezaguna” 

(mintzagaia), diskurtsoari euskarri bat emateko balio duena; b) informazio 

“berria” (iruzkina), diskurtsoaren aurrerabidea ziurtatzen duena. Atal 

horietan jasotzen den informazioaren parte bat “hanpatu” edota indartu ohi 

da testuinguru askotan. Hanpatutako elementuoi “galdegai” eta “mintzagai” 

deitzen diegu. Galdegaiak/mintzagaiak esaldiaren ordenaren bidez zehazten 

dira gehienbat. Euskaltzaindiaren EGLU-I (eranskina) liburukian ematen dira 

baliabide sintaktiko/diskurtsibo horren oinarrizko jarraibideak. Hala ere, 

ohartarazi beharra dago oraindik ez dagoela joko hori zehaztasun osoz 

azalduta.  

 

- Testua josteko baliabideak. Zenbait kasutan ideien hurrenkera eta 

esaldien ordena zainduta ere, ez dugu lortuko solaskidea modu 

eraginkorrean gidatzea esaldi-kateek, testu-pasarteek eta berbaldi atalek 

osatzen duten sare konplexuan barrena. Ibilbide hori egiten laguntzeko, 

testuan josteko baliabideak erabiltzen ditugu. Baliabide horien artean bost 

multzo bereiziko ditugu.  

� Antolatzaileak. Berbaldia bera egituratzeko eta gidatzeko erabiltzen 

dira.  

� Azalpenezkoak. Berbaldian oharrak eta zehaztapenak txertatzeko 

erabiltzen dira. 

� Lokailuak. Berbaldia osatzen duten ideiak giltzatzeko erabiltzen dira. 

� Juntagailuak. Perpaus, sintagma zein hitz-kateak egiteko erabiltzen 

dira. 

� Menderagailuak. Perpaus konplexuak egiteko baliatzen dira. 

TESTUA JOSTEKO HAINBAT BALIABIDE 
 
 
 
I. Antolatzaileak. Diskurtsoa egituratzeko eta gidatzeko erabiltzen dira.  
 
 

Diskurtsoari hasiera ematekoak Hasteko esan dezadan / Ezer baino lehen / Aztertuko dugun gaia / 
Ondo dakigunez / Ezaguna denez / Denok gogoratzen dugunez 
Sarritan entzun ohi da / Azken bolada honetan /  
Honen bidez… / Lerro hauen bidez…/ Honekin batera…   

Sekuentziazioa zabaltzekoak Hainbat puntu azpimarratu nahi nituzke 
Hauek dira jorratu nahi ditugun gaiak 
Hona hemen…   
Bost x mota aipatuko ditugu… 

Sekuentzia antolatzekoak Batetik, bestetik, (…), azkenik  
Hasteko, jarraitzeko, (…), amaitzeko  
Lehenik, bigarrenik, hirugarrenik, (…), azkenik.  
Badira….; badira…; badira, halaber, … 

Lehendik aipatutakoetara 
itzultzekoak 

-(i) buruz / -(i) dagokionez / -(e)n aldetik 
 -(e)n gainean / -(e)n ikuspegitik  
Lehengora itzulita 
… dela eta 

Jarraipena ematekoak Lehen esandakoari jarraiki / Lehengoaren ildo beretik  
Arestian esan bezala  
Ildo beretik 
Gaira itzuliz… 

Ildo nagusitik aldentzekoak Bestalde / Bide batez / Bidenabar… 

Amaierakoak Bukatzeko / Azkenik / Bukaera gisa 
Hitz batez / Laburbilduta 
Horrenbestez / Ondorio gisa 

Narrazio-antolatzaileak Behin / Behin batean  
Duela / Antzina  
Oraingo honetan /  
Berehala / Bat-batean / Halako batean / 
Orduan / Handik …-ra / Garai hartan / Egun berean 

 

 
II. Azalpenezkoak. Oharrak eta zehaztapenak txertatzeko erabiltzen dira. 
 
 

Atribuziozkoak X-k aditzera eman duenez/ askotan esan izan da / esan ohi da 
-(e)n ustez / -k uste du 
-(e)n arabera / -k dioenez /-k dio 

Finkapenezkoak Izan ere / Hain zuzen ere 

Birformulatzaileak Hots / Hau da / Alegia 

Zuzentzekoak Esan nahi zena zera zen / Hobeto esanda / Argiago esanda… 

Laburbiltzekoak Laburbilduz / Horrenbestez / Laburpen gisa / Gauzak horrela / 
Azken batean 

Nabarmentzaileak Batez ere / Batik bat / Bereziki / Nagusiki / Batere / Guztien 
Gainetik / Gehienez ere / Azpimarratzekoa da / Benetan / Berez… 

Adibidezkoak Adibidez / Esate baterako / Besteak beste / Kasu / Esaterako 

Ohartarazleak/Urruntzaileak Edonola ere / Edozein modutan ere / Gauzak horrela ere /… 

Murriztaileak Behintzat / Bederen / Behinik behin / Gutxienez / Izan ezik / Salbu 
/ Baizik / Baino… 

Iruzkingileak Bada, horiek horrela... 

TESTUA JOSTEKO HAINBAT BALIABIDE 
 
 
III. Lokailuak. Testua osatzen duten ideien sarea giltzatzeko erabiltzen dira. 
 

Emendiozkoak (gehitze-
zentzua) 

Ere / Gainera / Bestalde / Bestela / Halaber / Ildo beretik / Era 
berean / Horiez gain / Areago / Are gehiago… 

Hautakariak Bestela / Bertzenaz / Ezpabere / Osterantzean / Gainerakoan / Bai… 
bai / Dela… dela / Hala… nola 

Aurkaritzakoak Alabaina / Aitzitik / Aldiz / Barren / Berriz / Bizkitartean / Bien 
bitartean / Dena dela / Dena den / Haatik / Hala ere / Horratik / 
Ordea / Ostera / Alta / Baina / Baizik / Baino / Edozein modutan 
ere… 

Ondoriozkoak Bada / Beraz / Hortaz / Horrenbestez / Halaz eta / Orduan… 

Kausazkoak Zeren / Zergatik / Izan ere / Bada 

 
IV. Juntagailuak. Perpaus, sintagma zein hitz-kateak egiteko erabiltzen dira. 
 

Emendiozkoak Eta / Eta… ere / Eta… ere bai / Eta… ere ez / Baita… ere/ Ezta… ere 
/ Ez ezik… ere / Ez bakarrik… ere 

Hautakariak Edo / Ala / Edota / 
Nahiz / Zein 

Aurkaritzakoak Baina / Baizik / Baino / Ezpada 

 
V. Menderagailuak. Perpaus konplexuak egiteko baliatzen dira. 
 

Perpaus osagarriak -(e)la / -(e)nik / -(e)n / (-e)lako / -(e)lakoan 

Erlatibozko perpausak -tako / -iko / -(e)n / zein… bait 

Konparazio-perpausak Baino..-ago / Adina / Beste / Bezain / Hain / Hainbeste / Adinako… 

Ondorio-perpausak Hain… non... bait-  / Hain… ezen... bait- / Hainbesteraino… non… 
bait- … 

Baldintza-perpausak Ba-... / Non eta... ez / Baldin eta... ba-... 

Denborazko perpausak -(e)nean / -(e)la / -(e)larik / noiz eta... bait- /  
-(e)netan / -(e)n bakoitzean / -(e)n guztietan / zenbat aldiz ...-(e)n 
... hainbat aldiz /  
-(e)neko / -(e)n orduko / -(e)n bezain laster / -(e)n bezain sarri / -
(e)n bezain agudo / -(e)n bezain fite / -(e)n ber / -(e)naz batera 
-(e)n baino lehen / -(e)n aurrean / -(e)n aitzinean 
-(e)n ondoan/ -(e)n ostean 
-(e)netik / -(e)nez gero / -(e)nik ... –(e)ra 
-(e)n arte / -(e)no / -(e)n bitartean / -(e)n artean / -(e)n arteko 
Noiz eta ere / Noiz ere ... bait- 
Duela / Orain dela 

Helburuzko perpausak -(e)ntzat / -(e)ngatik  
Subjuntiboa + -(e)n 

Kausazko perpausak -(e)lako / -(e)lakoan 
Bait- / eta (enklitikoa) 
Zeren (eta) ... {bait-/-(e)n} 
-(e)nez geroztik / -(e)nez 
Nola ... bait- 
-(e)n legez 
-(e)la eta 
Ezen ... (bait-) 
Zergatik ... (-e)n 

Kontzesio perpausak Nahiz eta ... {-(e)n} / ...{-(e)n} arren / -gatik / Baina (enklitikoa) / 
Ba-...ere / -(e)larik ere 

Moduzko perpausak -(e)la / -(e)larik 
-(e)n antzera, arabera, eran, erara, gisan, gisara, moduan, modura, 
moldean, moldera.... 

2.11. JARDUERA. Dokumentuen biltegian (CDan), dopingaren inguruko 

testu labur bat duzue (Ik. 2.11.1 dokumentua). Ikusiko duzuenez, testuak 

hainbat hutsune ditu. Hutsune horietan testua giltzatzeko baliabideak 

falta dira.  

- Osa ezazue testua.  

- Aztertu, halaber, nolako funtzioa betetzen duen baliabideetako 

bakoitzak dagokion testuinguruan.  

Jatorrizko testua dokumentuen biltegian aurkituko duzue (ik. 2.11.2 

dokumentua). 

 

2.12. JARDUERA. Beharbada, zalantzak izango dituzue zenbait testu-

antolatzaile, lokailu, juntagailu edota menderagailuren erabileraren 

inguruan. Zalantza horiek argitzeko, kontsultarako bi baliabide 

gomendatuko dizkizuegu: 

 

 

- EHUren Euskal Estilo Libururantz esku-liburua 

(Alberdi, X. eta Sarasola, I., 2001) 

- EHUren Ereduzko Prosa Gaur corpusa 

(http://www.ehu.es/euskara-orria/euskara/ereduzkoa). 

 

Baliabide horiek ezagutzeko, bi taldetan egingo 

dugu lan. 

 

- Lehen taldekook estilo-liburua arakatuko duzue. Bertan hauxe 

bilatuko duzue: antolatzaileen, lokailuen, juntagailuen eta 

menderagailuen inguruan estilo-liburuak dakarren informazioa.  

- Bigarren taldekook corpusarekin egingo duzue lan. Zuen 

eginkizuna hauxe izango da: adibidetegi bat egitea, kirol-albisteen 

testu multzoa aztertuta.  

- Bildutako informazio eta adibideak ikaskideekin partekatu, eta 

honelako taula bat osatu. 

TESTU-ANTOLATZAILEAK ETA LOKAILUAK: Ohiko zalantza batzuk 
 
 
 

  
Oharrak 

 

 
Adibideak 

 
Hots / Hau da 

 

  

 
Alegia 

 

  

 
Izan ere / Zeren / Zergatik 

 

  

 
Ordea / Ostera / Aldiz / 

Berriz 
 

  

 
Aitzitik / Haatik 

 

  

 
Izan ere / Hain zuzen ere 

 

  

 
Hain zuzen ere / Hau da 

 

  

 
Adibidez / Hala nola / Esate 

baterako 
 

  

 
Batez ere / Bereziki 

 

  

 
Bestela / Osterantzean 

 

  

 
Ere / Halaber / Gainera 

 

  

 
Bestalde / Bestela / Bestetik 

 

  

 
-(e)la / -(e)na / -(e)nik 

 

  

 
-(e)z gero / -t(z)ekotan 

 

  

 
-(e)n /-(e)lako ustea, 

berria... 
 

  

 
Nahiago / Nahien 

 

  



JARDUN 

Jarduera Fisikoaren eta Kirolaren Zientzietarako euskara 62 

EREDUZKO PROSA GAUR erabiltzeko jarraibideak 
 

 

 

Bilaketa 
mugatu 

EREDUZKO PROSA GAUR erabiltzeko jarraibideak 

Aurreko atalean berbaldiaren “gorputza” eraikitzeko egin beharreko 

eragiketez aritu gara; buruan ditugun ideien arteko harremana argitzen 

lagundu dezaketen eragiketez, alegia. Eginkizun horrek, besteak beste, 

hauxe eskatzen du:  

 

a) Berbaldia ataletan banatzea. 

b) Atalen arteko harremana zertan den argitzea.  

c) Funtsezko elementuak eta osagarriak ondo bereiztea. 

d) Esaldi-kateak egokiro antolatzea eta jostea. 

e) Esaldiak ondo atontzea, eta modu eraginkorrean ordenatzea.  

 

Esan gabe doa, eginkizun horiek modu ezberdinean gauzatu eta kudeatuko 

ditugula ahoz zein idatziz ari garenean, edota berbaldi jarraituan zein 

elkarreragilean dihardugunean. Edozein modutan ere, ahalegin horren bidez, 

hauxe bilatuko dugu: berbaldia egokiro antolatzea eta harilkatzea edo, beste 

era batera esanda, berbaldiaren ildo “logikoa” azaleratzea. 

Ildo nagusi horretan, baina, ideiek aurrerabide bat egingo dute; garapen bat 

izango dute, alegia. Garapen hori ez da, haatik, edonola egingo; izan ere, 

berbaldiaren orientazio “psikologikoa” kontuan hartuta bideratuko da. 

Berbaldiari orientazio psikologiko egokia ematen lagunduko duten 

estrategien artean hiru dira arreta berezia eskatzen dutenak. 

 

- Lehenik eta behin, koordenatu jakinetan kokatuko dugu berbaldia. 

Koordenatu horiek berbaldiaren denborazko eta lekuzko erreferentziak 

zehaztuko dituzte; baita komunikazio-ekintzak barne-hartzen dituzten 

pertsonen arteko harremanak ere. Horretarako, hainbat baliabide erabiliko 

ditugu: pertsonen izenak, pertsonen izenordainak, adizlagunak, aditz 

laguntzaileak (pertsona, aspektu eta denbora-markak), eta abar.  

 

- Bigarrenik, mezuari euskarria ematen dioten funtsezko kontzeptuen 

“mapa” edota “sarea” eraiki beharko da. Horretarako haien arteko 

harremanak zertan diren argitu beharko da: nagusia/mendekoa 

aurrekaria/ondorioa, eragilea/ondorioa, egilea/ekintza, osoa/partea, 

agentea/pazientea, egilea/onuraduna, eta abar. Zeregin horretarako 

deklinabidea, postposizioak, juntadura eta menderakuntza baliatuko 

ditugu euskaraz. 

 

2.6. Berbaldiari orobatasuna emateko baliabideak 

- Azkenik, ziurtatu beharko dugu berbaldian behin eta berriro aipatzen diren 

pertsonak, lekuak, uneak, kontzeptuak... ondo identifikatu ahal izango 

dituela mezuaren hartzaileak. Azken eginkizun horretarako hainbat aukera 

daude. Hona hemen horietako hainbat: 

 

a) Aldiro, hitz berbera errepikatzea.  

Gola sartzea da futbolaren eta antzeko jokoen jomuga. Gola 

da talde-lanarekin bilatzen den azken emaitza. 

b) Izenen ordez, izenordainak erabiltzea. 

Alberto eta Sivanis izango gara haien lehiakide zailenak. Ea 

nor iristen den gure mailara. 

c) Adberbioak erabiltzea. 

Lehenago aipatu dugun gauza bera erantzun zion bertatik 

bertara. 

d) Sinonimoak eta baliokideak erabiltzea. 

Eskabidea kirol-elkartearen ordezkariak sinatu behar du. 

Inprimakiarekin batera interesatuak proiektu teknikoa 

aurkeztuko du. 

e) Elipsia.  

Maratoiak izugarrizko ahalegin fisikoa eskatzen dio 

korrikalariari. Oso gogorra da atletarentzat. 

f) Balio anaforikoz erabiltzen diren erakusleak, elkarkariak, 

deiktikoak... .  

Maratoiak izugarrizko ahalegin fisikoa eskatzen dio 

korrikalariari. Ahalegin hori.... 

g) Balio kataforikoz erabiltzen diren erakusleak.  

Maratoiak hauxe du txarra: gorputzari ematen dion astindua. 

 

Horren guztiaren bitartez, hauxe lortuko dugu: berbaldiari orobatasun 

kontzeptuala ematea. Edo, beste era batera esanda, ondo kohesionatutako 

mezua eraikitzea. 

 

2.13. JARDUERA. Euskal Estilo Libururantz esku-liburuan (269.-287. 

orrialdeak) hainbat ohar jakingarri ematen dira kohesio-baliabideen 

erabileraren inguruan. Irakurri, eta osatu hurrengo orrialdean duzuen 

taula, irizpide gogoangarrienak bertan jasoz. Ereduzko Prosa Gaur 

corpusera ere jo dezakezue, kirol-arloko adibideen bila. 

KOHESIO-MEKANISMOAK: Zerrenda eta oharrak 
 
 
 

  
BALIABIDEEN 
ZERRENDA 

 

 
OHARRAK 

 

 
ADIBIDEAK 

 
PRONOMINALIZAZIO 

ANAFORIKOAK 

 
 
 
 
 

  

 
PRONOMINALIZAZIO 
KATAFORIKOAK 

 
Hau, hauxe 

Hauek, Hauexek 
Honako hauek, Honakoak 
Ondorengo... hau(ek) 
Hurrengo... hau(ek) 
Ondoko... hau(ek) 

Ondokook 
Zera 

Hala... 
... 
 

- Egitura hauetan bi 
puntuak (:) erabiltzen dira 

eskuarki. 
- Zera iragarlea hizkuntza 
mintzatuari atxikitzen 
zaio. Zenbaitek behe-

mailakotzat jotzen dute. 
- Iraganeko zein 
etorkizuneko 

kontakizunetan hala 
erabiliko dugu, eta ez 
honela edo horrela 

Zer ote dio Lotinak orain? 
Igual zera: polita 
litzateke, agian, 

pentsatzen dena egitea, 
baina Celtako presidentea 
pixka bat politikoa ere 
bada (PPkoa) eta esaten 
duena ez du egiten eta 

orain egingo lukeena ez du 
esaten. 

 
ERAKUSLEAK 

 
 
 
 
 

  

 
MUGATZAILEAK 

 
 
 
 
 

  

 
ADBERBIOAK 

 
 
 
 
 

  

 
ERREPIKAPENAK 

 
 
 
 
 

  

 
SINONIMOAK 

 
 
 
 
 

  

 
HIPERONIMOAK ETA 

HIPONIMOAK 

 
 
 
 
 

  

 
ERLAZIO 

METONIMIKOAK 

 
 
 
 
 

  

 
PERIFRASIAK 

 
 
 
 
 

  

 
ELIPSIAK 

2.14. JARDUERA. Jarraian artikulu labur bat duzue. Ikusiko duzuenez, 

testu horretan hainbat kontzeptu behin eta berriro errepikatzen dira. 

Zuen eginkizuna hauxe da:  

- Eztabaidatzea zein kasutan komeni den gauzak dauden bezala 

uztea, eta zein kasutan komeni den letra lodiz dauden hitzak 

ordezkatzea.  

- Zein kohesio-mekanismo erabiliko duzue kasu bakoitzean? 

 

 

 

Jatorrizko testua dokumentuen biltegian aurkituko duzue (ik. 2.14.2 

dokumentua). 



JARDUN 

Jarduera Fisikoaren eta Kirolaren Zientzietarako euskara 68 

 

 

 

 

 

 

Orain arte ikusi dugu nola egituratzen den, nola josten den eta nola xehatzen 

den berbaldiaren edukia komunikazio-eginkizunetan. Baina, esan dugunez, 

berbaldiak zeregin bat betetzea du xede; komunikazio-jomuga bat du, alegia. 

Eta, beraz, koherentzia logikoa eta psikologikoa izango duen ildo zehatz bati 

jarraituko dio jomuga horren bila. Ikusi dugunez, hainbat dira ildo horretan 

hiztunak erabiliko dituen komunikazio-estrategiak eta hizkuntza-baliabideak. 

Batzuek, berbaldia egituratzea, ataletan banatzea eta, azken batean, 

berbaldiaren edukia egokiro antolatzea dute eginkizun nagusi (egituratze-

mekanismoak). Beste estrategia eta baliabide batzuk berbaldia giltzatzeko 

erabiltzen dira (konexio-mekanismoak), betiere hiztunaren pentsamendu-

eskemei jarraiki eta solaskideari pentsamendu horren logika argitzea helburu. 

Beste multzo batean, azkenik, berbaldian mamitzen den mezua gorpuzten 

lagunduko duten estrategia eta baliabideak daude; alegia, berbaldiaren eduki 

tematikoaren aurrerabide eta orobatasuna ziurtatuko dituztenak (kohesio-

mekanismoak). 

Alabaina, berbaldiak beste garapen-maila bat izango du gutxienik; hain 

zuzen, komunikazio-testuinguru batean ainguratuko duena. Ainguratze horren 

bidez marko zehatz batean kokatuko da komunikazio-eginkizuna, betiere 

koordenatu kultural, sozial eta helburuzko batzuen arabera. Ildo horretatik, 

“argudio-egitura” deritzo berbaldiaren maila edota osagai horri. Argudio-

egitura hori eratzeko erabiltzen diren estrategia eta baliabideei, bestalde, 

“modalizazio-mekanismo” deitzen zaie. Mekanismo horien bidez, hauxe 

bilatzen da: berbaldiak komunikazio-testuinguruaren aldagaiekiko duen 

atxikimendu-maila zehaztea. Ikus ditzagun hainbat adibide. 

 

- Lehen adibide-sorta honetan, berbaldiaren argudio-egituraren osagaietako 

bat ikusten da. Adibide hauetan modalizazio-mekanismoen xedea da argitzea 

zeini dagokion enuntziazioaren ardura (neure burua inplikatuz, solaskidearen 

burua inplikatuz, beste norbait inplikatuz...): 

 

Nik ez dut zalantzarik kirol guztiak kaltegarriak direla ziurtatzeko. 

Zalantzarik gabe kirol guztiak kaltegarriak dira. Horretan zeuk ere ez 

zenuke zalantzarik izan beharko. 

Zalantzarik gabe kirol guztiak kaltegarriak dira. Eta hori kirolariek ere 

badakite, inork baino hobeto. 

Ø Zalantzarik gabe kirol guztiak kaltegarriak dira. 

2.7. Nork bere ikuspegia islatzeko baliabideak 

- Bigarren adibide-multzo honetan, modalizazio-mekanismoen zeregina beste 

hau da: agerian uztea zenbaterainoko balioa ematen zaion berbaldiaren 

eduki informatiboari (ziurtasuna adieraziz, zalantza adieraziz, susmoa 

adieraziz, posibilitatea adieraziz, beharrizana adieraziz...). 

 

Ezbairik gabe kirol guztiak arriskutsuak dira. 

Kirol guztiak arriskutsu ote? 

Kirol guztiak izan daitezke kaltegarri. 

Kirolak ezinbestean dira arriskutsu. 

 

- Hirugarren multzo honetako adibideek, azkenik, erakusten dute nola 

modalizazio-mekanismoek balio dezaketen, halaber, gure solaskideen 

ikuspegiari eragiteko. 

 

Honezkero onartzen hasita egongo zara, noski, kirolak ez direla 

inondik ere aurrez pentsa genezakeen bezain osasuntsuak. Izan ere, 

uste dut ageri-agerian gelditu dela kirolari egotz dakizkiokeen 

ustezko onurak ez direla hainbesterainokoak, eta kirolak eragiten 

dituen kalteak, ordea, ez direla pentsatu ohi den bezain arinak. 

 

Ikusten dugunez, asko dira modalizazio-mekanismoak, berbaldiak barne 

hartzen duen argudioa eraikitzen laguntzen dutenak: kategoria lexiko eta 

gramatikal batzuk (adjektiboak, adizlagunak, aditzak....), aditzaren 

modalitatea (subjuntiboa, alegiazkoa...), jarrera adierazteko baliabideak 

(baiezpena, berrespena, aitorpena, desira, borondatea... adierazten dutenak), 

ziurtasun-mailen markatzaileak (ziurtasun osoa, badaezpadakotasuna, 

zalantza...), gradu-markak (adjektiboen graduatzaileak, adizlagunak, 

esapideak...), esaldi-egiturak (galde-perpausak, harridurazko perpausak...), 

eta abar.  

 

Euskara oso aberatsa da alde horretatik. Besteak beste, hortxe ditugu alegiazko 

adizkiak, subjuntibozkoak eta aginterazkoak; hortxe ditugu postposizio asko 

(alde, kontra, aburuz, iritziz...); hortxe ditugu harridurazko esaldiak egiteko 

aukera sintaktikoak; eta abar. Hautapen lexikoek berek ere eragin nabarmena 

izango dute arlo horretan: konnotazioak, kontrasteak, joko erretorikoak...  

Guztiak jorratzeko aukerarik ez dugunez, bakar-bakarrik aurkeztuko ditugu 

informazioa balioesteko eta informazio horren fidagarritasun-mailaren berri 

emateko euskarak dituen baliabideetako batzuk. Jarraian erantsi ditugu 

zenbait laburpen-taulatan. 

MODALIZAZIO-MEKANISMOAK: zenbait baliabide 

 

ERABATEKO ZIURTASUNA ADIERAZTEKO BALIABIDEAK 

FUNTZIOA BALIABIDEA OHARRAK ADIBIDEAK 

 

1. Baieztapen- 

BA- baieztatzailea Aditz trinkoak Badaramat eraman beharrekoa. 

jarrera Pausaren ondorengo 

kokapena 

Aditz perifrastikoak Lasai, eramango dut nik dena. 

2. Aitorpena Baieztatu, hitzeman, zin 

egin , esan, aitortu, 

jakin, ikusi, ezagutu, 

igarri, nabaritu 

 Esan daiteke hala dela. 

Zin egingo nuke badatorrela. 

Badakizu maite dudala. 

3. Berrespena Ezezko aditza + ez  Ez duzu lagunduko, ez! 

 Baiezko aditza + bai  Egingo du, bai, esandakoa. 

 Jakina, horixe Baieztatu nahi 

denaren ondoan 

kokatuta 

Egingo du, jakina, esandakoa. 

4. Enfatizatua Bai zera! Ez bada! Solte edo esaldiak 

osatuz 

Bai zera itxaron Peruk! 

Ez bada itxaron Peruk! 

 Nola ez bada! 

-ko ez+aditza, 

Norbaiten eskaerari 

erantzuteko 

Nola ez du bada itxarongo! 

Ez du itxarongo bada! 

 Ziur, seguru Esaldi-amaieran Egingo du, seguru. 

 Dudarik gabe, ez  Dudarik ez dut etorriko dela. 

 Baita/Ezta...ere Posibilitatea 

baieztatu edo ukatu 

Esan genion, baita berak ere 

erantzun. 

 Benetan, zinez  Ederra, zinez, liburua. 

5. Egiaztatua Egia, egiaz, egia esan  Berak, egia, ez du egin. 

 Ziur, ziur asko, ziur izan  Ziur da badatorrela. 

 

6. Nabarmena 

Esan beharrik ez, zertan 

esan ez, esan gabe doa 

 

Ebidentzia 

adierazten 

Esan gabe doa puntu hau ohartuki 

aztertu behar dela. 

 Agerikoa, bistakoa da dute Bistakoa da zurea dela. 

 Jakina da  Jakina da zaila dela. 

  Ezin/zertarako ukatu  Ezin ukatu hala dela. 

MODALIZAZIO-MEKANISMOAK: zenbait baliabide 
 

NOLABAITEKO ZIURTASUNA ADIERAZTEKO BALIABIDEAK 

FUNTZIOA BALIABIDEA OHARRAK ADIBIDEAK 

  Agian, apika, akaso Irizpena, burutazioa Agian etorriko da. 

1. Gertagarritasun 

gertua 

Menturaz Suposizioa Pentsatu duzu, menturaz, nola akabatu 

bera? 

  Beharbada Probabilitatea Beharbada etorriko da. 

  Nonbait, aukeran Posibilitatea Liburu hori da, nonbait, behar duguna. 

  Baliteke… -t(z)ea Posibilitatea Baliteke etortzea. 

2. Gertagarritasun 

urruna 

-lakoa Probabilitatea Badoalakoa entzun dut. 

  Ez ote ? Irizpena, burutazioa Ez ote da etxean egongo? 

  -ela eta Aitzakia, suposizioa Lana duela eta geldituko zen etxean. 

3. Antzematea Antza, antza izan, 

itxuraz, itxura izan, 

alegia, badirudi... -

(e)la 

Itxurapen subjektiboa Berandu da, antza, horrekin hasteko. 

  Iruditu Konparazioa egiteko Argia dirudi horrek. 

 

GRADUATZAILEAK 

Graduatzailea EGITURA ADIBIDEAK OHARRAK 

  Oso + adjk./adb. Oso jatorra / Oso azkar   

OSO Oso + iz. + adjk. Oso liburu lodia   

  (Iz.+zenb)+(oso+adjk.) Bi mutil oso gaiztoak Adjektiboa mugatua 

  Oso + aditza Oso berotu da.   

  Txit + adjk./adb. Txit ederra   

TXIT/HAGITZ Iz. + txit+ adjk. Andere txit agurgarria Aditzekin ezin erabili 

  (Iz.+zenb.)+(txit+adjk.) Bi liburu txit bitxiak   

IZUGARRI Ikaragarri + adjk. Ikaragarri polita Aditzekin ezin erabili 

IKARAGARRI Iz. + ikaragarri + adjk. Lagun ikaragarri zintzoa   

ARRAS Arras + adjk./adb. Arras ona / Arras ongi Aditzekin ezin erabili 

GUZTIZ Guztiz + adjk./adb. Guztiz ongi Erabatekotasuna adierazteko 

ARRUNT Guztiz + aditza Guztiz amaitu du   

ERABAT Aditzekin / Aditzetatik Erabat bukatu dut Adjk. edo adb. arruntekin ez 

ZEHARO eratorritako adberbioekin Erabat bukatuta dago *Erabat ongi dago. 

EZIN ...-AGO Adjk. edo adberbioekin Ezin hobea da   

EZINAGO Adjk. edo adberbioekin Ezinago maiteak ditut   

MODALIZAZIO-MEKANISMOAK: zenbait baliabide 

 

POSTPOSIZIOAK 

Postposizioa Kasu-1 Kasu-2 BALIOA ADIBIDEA ITZULPENA 

Aburu Noren Zerez Iritzia Zure aburuz En opinión de 

Aiduru Noren Nor Itxaropena Lanaren aiduru A la espera de 

Alde Noren Nor Aldekotasuna Zure alde A favor de 

Asmo TZEKO Hainbat Gogapena Joateko asmoa Con intención de 

Aurka Noren Nor Aurkakotasuna Zure aurka(koa) En contra de 

Begira Nori Nora Itxaropena Zure kontuari begira De cara a 

Beha Nori Nor Itxaropena Etorkizunari so Con vistas a 

Beldur TZEKO Hainbat Kezka Joateko beldurra Con miedo de/a 

Beste 

  

Zerez Nor/ 

nora 

Aurkakotasuna Itxuraz bestera En contra de 

Bila Noren Nor Bilaketa Zure bila En busca de 

Esperantza Noren Non Itxaropena Lanaren esperantzan Con la esperanza 

de 

Espero Noren Nor Itxaropena Lanaren espero A la espera de 

Fabore Noren Non Aldekotasuna Zure faboretan A favor de 

Gogo TZEKO Hainbat Gogapena Joateko gogoa Ganas de 

Gura Partizip. Hainbat Guraria Joan gura Deseo de 

Ihesi Nondik Nor Segitzea Zuregandik ihesi Huyendo de 

Iritzi Noren Zerez Iritzia Zure iritziz En opinión de 

Irrika TZEKO Hainbat Guraria Joateko irrika Deseando 

Irudi Noren Nongo Iritzia Zure irudiko En opinión de 

Itxaropena Noren Non Itxaropena Diru-itxaropenean Con la esperanza 

de 

Jarrai Nori Nor Segitzea Zuri jarrai Siguiendo 

Kalte Noren Nor/non Aurkakotasuna Zure kaltean En perjuicio de 

Kezka 

  

TZEKO Hainbat Kezka Joateko kezka Con la 

preocupación de / 

por 

Kontra Noren Nor Aurkakotasuna Zure kontra(koa) En contra de 

Mentura Noren Non Itxaropena Heriotzaren menturan Con la esperanza 

de 

Mesede Noren Non Aldekotasuna Zure mesedetan En beneficio de 

Nahi Partizip. Hainbat Guraria Joan nahi Querer 

On Noren Non Aldekotasuna Zure onean En beneficio de 

 
 

MODALIZAZIO-MEKANISMOAK: zenbait baliabide 
 
 
 
 

Postposizioa Kasu-1 Kasu-2 BALIOA ADIBIDEA ITZULPENA 

Poz Noren Non Aldekotasuna Garai berrien pozean Para alegrìa de 

Samin 

  

Noren Zerez Aurkakotasuna Familiakoen saminez Para desgracia de / 

Con dolor de 

So Nora Nor Itxaropena Proposamenera so De cara a / con 

vistas a 

Uste Noren Zerez Iritzia Zure ustez/ustetan En opinión de 

Zain Noren Nor Itxaropena Lanaren zain A la espera de 

Zorion Noren Non Aldekotasuna Zure zorionean, zorionez Para alegrìa de 

 

BALIABIDE LEXIKOAK 

BALIOA BALIABIDEA ESANAHIA ADIBIDEA 

  -GARRI Egin daitekeena (adj.) Eramangarria 

Ekintzen -GAITZ Egiten zaila (adj.) Eramangaitza 

egingarritasuna -EZIN Ezintasuna (adj.) Eramanezina 

  -ERRAZ Erraztasuna (adj.) Eramanerraza 

  -HANDI Tamaina handikoa (iz.) Buruhandia 

  -(K)OTE Tamaina handikoa (adj.) Lodikotea 

  -TZAR Tamaina handikoa (iz.) eta 

mesprezuzkoa. 

Liburutzarra, astotzarra 

  -AIL Kolore argia (iz.) Horaila, berdaila 

  -ANDA/ANGO/NKO Tamaina txikikoa / Maitagarria 

(iz.) 

Txerrinko, oilanda, txotxolongo, 

harizkanda 

  -KARA Gutxitasuna (adj.) Mehekara, ilunkara, horikara 

  -INA / -ÑO Maitagarria (iz.) Andereño, saskiño 

Txikigarriak -KIRRI Gutxitasuna (iz.) Hozkirria, haizkirria 

  -KO / -SKO Adin txikikoa (iz.) Mutiko, idisko, oilasko 

  -OLO Maitagarria (adj.) Kokolo, potxolo, txotxolo 

  -SKA Koloreak Berdeska, berdezta 

  -KILA / -KILO Tamaina txikia / Mesprezuzkoa Andrakila, jaunxkiloa, gizonkiloa 

  -TXO Maitagarria Amatxo, neskatxo, Jontxo 

2.15. JARDUERA. Hementxe duzue testu bat bi eratara idatzita. 

Lehen zutabean modalizazio-mekanismorik gabeko bertsioa duzue. 

Bigarrenean, aldiz, modalizazio-mekaniskoak dituzue bistan. Alderatu bi 

testuak. Zein da modalizazioak testuari, atalez atal, egiten dion 

ekarpena? 

 

 
Entrenamendu gogorrean murgildurik dabiltzan 
kirolariek gaixotzeko joera handiagoa dute. 
Immunitate-sistema baxu dute. Gauzak horrela, 
kosta egiten da ulertzea osasunaren paradigma 
bihurtu zaigun kirola, gaixotasun-iturri izan 
daitekeela esatea. 
 

 
Entrenamendu gogorrean murgildurik dabiltzan 
kirolariek gaixotzeko joera handiagoa omen dute. 
Immunitate-sistema baxu dutela esan ohi da. 
Nola uler daiteke osasunaren paradigma bihurtu 
zaigun kirola, gaixotasun-iturri izan daitekeela 
esatea? 
 

Ariketa fisikoa maiz egitea onuragarria da 
osasunerako. Azken urte hauetan azpimarratu den 
puntua da gainera, eta kanpainak egin dira 
kirolaren alde, gizarteko sektore desberdinetara 
heldu nahian. Ez da hori artikulu honetan 
aztertzen dena: frogatua baitago ariketa fisikoak 
eta kirolak pertsona osasuntsuago egiten 
gaituztela (bihotzeko eritasunak eta odolaren 
presioa jaitsiz, esate baterako) eta horren 
ondorioz, bizitza luzatu. Baina ez dago argi zer 
gertatzen zaien gaixotasun infekziosoei; alegia, 
ariketa fisikoak hauekiko erresistentzia handiagotu 
egiten duen ala, alderantziz, sistema 
immunitarioa ahuldu egiten duen. 
 

Ariketa fisikoa maiz egitea onuragarria da 
osasunerako. Hori da behintzat guztiok 
daukagun iritzi orokorra. Azken urte hauetan 
izugarri azpimarratu den puntua da gainera, eta 
era guztietako kanpainak egin dira kirolaren alde, 
gizarteko sektore desberdinetara heldu nahian. Ez 
da hori artikulu honetan zalantzan jartzen dena: 
frogatua baitago ariketa fisikoak eta kirolak 
pertsona  
osasuntsuago egiten gaituztela (bihotzeko 
eritasunak eta odolaren presioa jaitsiz, esate 
baterako) eta horren ondorioz, bizitza luzatu. 
Baina zer gertatzen zaie gaixotasun 
infekziosoei? Ariketa fisikoak hauekiko 
erresistentzia handiagotu egiten al du ala, 
alderantziz, sistema immunitarioa ahuldu egiten 
al du? 
 

Gaur egun goi-mailako kirol-lehiaketak mugitzen 
dituen interesak eta dirua ikusita, normaltzat jo 
dezakegu gai honen inguruan ahalik eta gehien 
jakin nahi izatea. Bartzelonako Joko Olinpikoetan 
parte hartu duten gimnasta gehientsuenek 35 
ordutik gora entrenatu dira astero azken urtean. 
Beste kirol batzuetan, igerilari, arraunlari, 
txirrindulari eta korrikalariek adibidez, egunean 
lau ordutik gora egin dute igerilekuan, 
gimnasioan, errepidean etab.etan. Horrelako lan 
gogorrak azken orduko katarro batek hankaz gora 
botatzea ez da gozoa. Entrenatzaile eta kirolariek, 
beraz, interesa dute ariketa fisikoaren eta sistema 
immunitarioaren harremanak zeintzuk diren 
argitzeko. Baina zientziak ez die oraindik 
erantzunik eman. 
 

Gaur egun goi-mailako kirol-lehiaketak mugitzen 
dituen interes eta dirutza izugarriak ikusita, 
normaltzat jo dezakegu gai honen inguruan ahalik 
eta gehien jakin nahi izatea. Bartzelonako Joko 
Olinpikoetan parte hartu duten gimnasta 
gehientsuenek 35 ordutik gora entrenatu dira 
astero azken urtean. Beste kirol batzuetan, 
igerilari, arraunlari, txirrindulari eta korrikalariek 
adibidez, egunean lau ordutik gora egin dute 
igerilekuan, gimnasioan, errepidean etab.etan. 
Horrelako lan gogorrak eta, bide batez esan 
dezagun, diru-inbertsio izugarriak, azken orduko 
katarro batek hankaz gora botatzea ez da izango, 
noski, gozoa. Entrenatzaile eta kirolariek, beraz, 
interes handia dute ariketa fisikoaren eta 
sistema immunitarioaren harremanak zeintzuk 
diren argi daitezen. Baina zientziak ez die 
oraindik erantzun esanguratsurik eman. 
 

Hala ere, ezaguna da ariketa fisiko gogorra egiten 
ari den pertsonak sistema immunitarioa 
desorekatua izateko aukera gehiago dituela eta 
immunitate-babesak bere mailara itzuli egiten 
direla esfortzua lasaitzen denean. Bien arteko 
harreman biologikoa zein den (hau da, gorputzean 
zer gertatzen den) da ez dakiguna 
 

Hala ere, ez dago dudarik: ariketa fisiko gogorra 
egiten ari den pertsonak sistema immunitarioa 
desorekatua izateko aukera gehiago ditu eta 
immunitate-babesak bere mailara itzuli egiten 
dira esfortzua lasaitzen denean. Bien arteko 
harreman biologikoa zein den (hau da, gorputzean 
zer gertatzen den) da aurkitu behar dena. 

Datu bat: poliobirusak jotako tenis-jokalariek 
paralisirako joera izaten dute erraketa edo 
belarakia erabiltzen duten besoan, baina 
arraunlariek bi besoetan izaten dute paralisia eta 
igerilariek gorputz-adar guztietan.  

Datu bitxi bat: poliobirusak jotako tenis-
jokalariek paralisirako joera izaten dute erraketa 
edo belarakia erabiltzen duten besoan, baina 
arraunlariek bi besoetan izaten dute paralisia eta 
igerilariek gorputz-adar guztietan.  

 

Iturria: http://www.zientzia.net 

2.16. JARDUERA. Jarraian beste artikulu bat duzue. Ikusiko 

duzuenez, idazleak hainbat baliabide erabili ditu bere ikuspegia 

nabarmentzeko. Alabaina, hauxe erabaki duzue erredakzio-kontseilukoek: 

testua berridaztea, betiere molde neutroagoa bilatuta. Zer leunduko 

zenukete zuek testu honetan? 

 

Berriki irakurri dugu kazeta honetan (2006-I-2) 

berrikuntza handiak ekarriko dizkiola unibertsitateari 

eta horren hezkuntza sistemari Bolognako 

konbergentziak. Gero eta ezagunago den prozesuak 

ekarriko du Europar Batasuneko unibertsitate ikasketak 

bateratzea 2010. urterako. Ezbairik gabe, azken 

urteetan unibertsitateak izan duen iraulirik handiena. 

 

Bolognako konbergentziak berrikuntza handiak 

ekarriko dizkio unibertsitateari eta horren 

hezkuntza sistemari. Prozesu honek zera ekarriko 

du 2010. urterako: Batasuneko unibertsitate 

ikasketak bateratzea. Azken urteetan 

unibertsitateak izan duen iraulirik handiena izango 

da. 

Datorkigun egoera horren informazio nahikorik ez 

dago, bereziki gure alderdi bigunak ukitzen dituen 

arloetan: hizkuntza eta curriculuma. Denetariko 

ahotsak entzun ditugu, eta oraingoz soilik dakigu gutxi 

dakigula, informazioa tantaka iristen dela. Kontua da 

berriki kazeta honetan informazio gehiago eskuratu ahal 

izan dugula aldaketa horrek izango dituen ondorioez, 

Espainiari gagozkiola. Informazio horrek zioen, graduko 

ikasleek (orain lizentziadun eta diplomadun izendatzen 

ditugunak) ahozko aurkezpen bat egin beharko dutela 

ikasketen amaieran, graduko titulua eskuratzeko. 

Ahozko aurkezpenak hiru helduleku izan ditzake: 

ikerketa bat, lan bat edo enpresaren batean egindako 

praktikak. Taldean ere egin ahalko dute ahozko 

aurkezpen hori eta irakasle baten tutoretza izango du. 

 

Egoera berriari buruzko informazio gutxi dugu 

oraindik. Argitu gabe dagoen kontu bat hauxe da: 

hizkuntzak nolako tokia izango duen curriculum 

berrian. Hainbat aukera aztertu omen dira, baina 

oraindik ez da guztiz argitu kontua. 

Azkenek berriek diotenez, graduko (orain 

lizentziadun eta diplomadun izendatzen 

ditugunak) ahozko aurkezpen bat egin beharko 

dute ikasketen amaieran, graduko titulua 

eskuratzeko. Ahozko aurkezpenak hiru helduleku 

izan ditzake: ikerketa bat, lan bat edo enpresaren 

batean egindako praktikak. Taldean ere egin 

ahalko dute ahozko aurkezpen hori eta irakasle 

baten tutoretza izango du. 

  

Esango dut, zapla: zenbat poztu naizen erabaki 

horrekin! Sikiera, horrela, gure ikasleak modu 

esanguratsuan hizketan jartzeko arrazoi on bat izango 

dugu unibertsitatean. Areago, horren proba 

garrantzitsua prestatzeko berariazko formazioa eman 

beharko zaio ikasleari; izan ere, ahozko aurkezpenek, 

maila horietan, prestatzeko modu berezia eskatzen 

baitute, adituek diotenez. Agian horrela, ikasleak 

aterako dira proiektu honen zuztarrean dagoen 

intentzioarekin: gai jaso bat ahoz aurkezteko gai izanda. 

Ahozko aurkezpen horiek, edo ahozko azterketak 

sistema ezaguna eta hedatua dira Europako herrialde 

askotan. Estatuak izendatzen du zein jakintza arlo 

azaldu behar den ahoz eta zein idatziz. Gu gara 

hizkuntzaren errepresentazioa idatziari lotuta 

daukagunok, idatzia komunikazioaren idealtzat jaso 

dugunak. 

Galdera da zer gertatuko litzatekeen selektibitatea ahoz 

egingo balitz, zenbatek aukeratuko lukeen euskara, zenbatek 

duen konfiantza bere bigarren hizkuntzan gai jaso bati 

ekiteko, jendaurrean aritzeko. Eta badira galdera gehiago 

ere: zergatik dagoen eskola oraindik konforme idatzia soilik 

irakastearekin, zergatik pentsatzen den hain gutxi ikasleen 

beharretan, zergatik ez diren adin batetik aurrera ahozko 

genero jasoak lantzen. Zelan irudikatzen dugu, bada, 

hizkuntza? Kontziente ote gara hizkuntza jakitea kapital 

sinbolikoa dela? 

 

  

 

Guk, gure esperientziatik, ikusten dugu HUHEZIn (Humanitate 

eta Hezkuntza Zientzien Fakultatean) jasotzen ditugun 

ikasleek ez dutela ahozko hizkuntza jasoan eskarmenturik. 

Aurtengo ikasturtean 150 ikasle matrikulatu dira, irakasletza 

ikasketetan eta ikus-entzunezko ikasketetan banatuta. 

Ahozko aurkezpen bat zenbatek egin duen galdetu diegu 1. 

mailan matrikulatu diren ikasle horiei: ikasleetatik % 5ek ere 

ez dute egin bere eskola denboran. 

 

  

 

Eta, gaian desbideratzea bada ere, datuek mereziko 

dutelakoan: ikasle horien % 40k ez dute testurik ere idatzi 

eskola denboran. Konstatazio horrek argi eramaten gaitu 

beste toki batera: eskola ez da idazten eta hitz egiten 

irakasteko tokia; aitzitik, askotan, oraindik, hizkuntza 

klasean ariketa gramatikalak egiten dira, edota, testuak 

idazten badira, xede bakoak, komunikazio egoeraren analisi 

gutxikoak, testualtasunik landu gabekoak. Eta horrela pentsa 

genezake, urtez urte, Hegoaldeko ikasle askok zenbat ordu 

galtzen ote duten hizkuntzako klaseetan... ustezko 

zuzentasuna lantzen. Eta hala ere, metodo horrek ez digu 

zuzentasuna bermatzen. 

 

  

 

Bolognak zer haize ekarriko ote digun ez dugu garbi, baina 

ikasleak jendaurrean hitz egiten jartzeko erabakia ona izango 

da. Eta pentsatu nahi dugu guri ere etxeko hautsak astintzeko 

aukera emango digula, hau da, Txepetxek esaten duen 

ekuazioa bete egingo dugula: ondo egiten duguna 

aprobetxatu, eta ondo egiten ez duguna utzi, hobetu, 

zuzendu, orraztu. Beste ekuazio bat ere garbi dago: 

hizkuntzaren kalitatea hezkuntzaren kalitatearekin uztartuta 

dago. 

  

 

Iturria: http://www.berria.info (A. Ozaeta, 2006/03/09) 

Txosten honetan saiatu gara zehazten komunikazio profesionalean eta 

komunikazio akademikoan moldatzeko funtsezkoak diren hainbat irizpide. 

Egin dugun ibilbidearen lehen geldialdietan alderdirik orokorrenei erreparatu 

diegu; arian-arian gero eta kontu xeheagoak landu ditugu. 

Emandako irizpideak, haatik, orokorrak dira; eta, ondorioz, ez dagozkio 

berbaldi-mota zehatz bati. Izan ere, testuinguruko aldagaien arabera, modu 

batera edo bestera jokatu beharra izango dugu: testuaren edukia aldatuko 

da, testuaren eskema aldatuko da; eragiketa diskurtsiboen katea aldatuko 

da; joskera-elementuak aldatuko dira; kohesioa bilatzeko beste modu batzuk 

baliatuko ditugu; islatuko duen ikuspegia beste bat izango da, eta abar. 

Horregatik da hain funtsezkoa testuinguruaren, zeregin komunikatiboaren eta 

diskurtso motaren analisi bat egitea berbaldiari ekin aurretik. 

Xumea izan arren, azterketa horrek laguntza ikaragarria eskainiko digu 

erabakiak hartzeko orduan. Modu asko daude, baina, mota honetako analisi 

bat egiteko. Txosten honetan horietako bat proposatu dugu: jarraian 

laburbiltzen duguna. Uste dugu praktikoa dela eta lagungarri gerta daitekeela 

jorratu behar dugun diskurtsoaren nondik norako nagusiak identifikatze eta 

bereizte aldera. Hala ere, badira beste proposamen batzuk. Zuek zeuek ere 

egin dezakezue antzeko bat, zeuen beharrak eta kezkak laburbilduta. 

Edonola ere, baliagarria izango zaizuelakoan hona hemen guk proposatzen 

duguna. 

2.8. Komunikazio eraginkorraren gakoak: laburpena 

 

2.17. JARDUERA. Ohartuko zinetenez, modalizazio-mekanismoen 

zerrendak eratzean, hainbat adibide xume ere tartekatu ditugu. Haatik, 

gehienak asmatuak dira, edota gramatika-liburuetatik hartuak. Taulak 

osatze aldera, interesgarria izan liteke kirol-gaiekin zerikusia duten 

adibideak bilatzea. Horretarako, Ereduzko Prosa Gaur corpusera jotzeko 

proposatzen dizugu. Hona hemen, guk aurkitutako hainbat adibide: 

 

Ni Osasunako atezaina naiz, eta beste inora utzita joateko gogorik ez dut, noski. 

Gero, jakina, une uneko egokitzapenak egin beharko ditugu, sailkatzen garen edo ez 

Epaileen aburuz Galvezek beste txirrindulari bat bultzatu zuen, eta zigortu zuten 

Azken partida galdu ondoren, hiru puntuak behar ditu ezinbestean 

Eta esperientzia horrek egun, bihar, etzi eta gerorako balio du menturaz 

ASMOA: Zehazki, zer lortu nahi dugu testu honen bidez? 

SOLASKIDEAK: Zer jakingo ote dute gaiari buruz? Ze jarrera izango dute 

gaiarekiko? Nolako harremana dute gurekin? Zer esperoko ote 

dute gugandik?... 

MEDIA: Nola zabalduko dugu? Posta bidez? Web orrian ipiniko dugu? 

Zelaian Eskolako aldizkarian argitaratuko dugu? 

KOMUNIKAZIO EGOERA: Non eta nola jasoko dute testua? Bakarka irakurriko dute? 

Denei batera banatuko zaie? Testuarekin batera azalpenen 

bat emango diegu? Bileraren bat antolatuko dugu? 

TESTU MOTA: Ze testu era egingo dugu? Zer luzera izango du? Zer estilo 

baliatuko dugu? Zer itxura izango du? 

MEZUA: Zer adieraziko duzue zehazki? Zer azpimarratuko duzue? Zer 

baztertuko duzue? 

EGITURA: Zein izango da testuaren eskema orokorra? Zenbat atal 

izango ditu? Nola banatuko eta bereiziko ditugu (buletak, 

azpi-izenburuak, zenbakiak…). 

ESTILOA: Zer egingo dugu irakurketa errazteko? Nolako hizkera 

erabiliko dugu? 

Zer egingo dugu entzutea errazteko eta arintzeko? 

ERAGINA: Zer egin dezakegu hartzaileak testua irakurtzera bultzatzeko? 

Egin dezakegu zerbait testuaren eragina bermatzeko? 

Zer egin dezakegu entzulearen arreta geureganatzeko? Nola 

ziurtatuko dugu ondo ulertu duela guk esandakoa? 

 

 

2.18. JARDUERA. Dokumentuen biltegian (CDan), artikulu bat 

aurkituko duzue (ik. 2.18.1 dokumentua). Artikulu horretan aipatzen dira 

testuen kalitatea areagotu dezaketen irizpideak.  

Ohartuko zaretenez, modulu honetan jorratutakoaren ildotik lantzen da 

gaia artikulu horretan ere. Alabaina, guk aipatu gabeko hainbat kontu eta 

zehaztasun aurkituko dituzue bertan. 

Irakurri artikulua, eta osatu goian duzuen irizpideen fitxa bertan esaten 

direnak aintzat hartuta. 

 

Erreferentzia: Larringan, L.M. eta Idiazabal, I., 2005. Euskararen 
kalitatea aztertzeko teoria eta metodologia. http://www.erabili.com 

ASMOA:  

SOLASKIDEAK: Edozein herritar; baina, batez ere, kirol-arloko profesionalak (irakasleak, eskola-kiroleko 

monitoreak; kirol-taldeak…). 

MEDIA: Foru Aldundiaren web gune ofiziala. “Emakume kirolariak” saila. 

KOMUNIKAZIO-EGOERA: Pantailan irakurriko da; beharbada, foroetan banatuko da. Edozein modutan, 

azkar irakurtzeko moduko testua behar du izan.  

TESTU-MOTA:. 

MEZUA:  

EGITURA: Irakurleari begi-kolpe batean edukia helaraziko diona. Ondo egon liteke testua hiru edo lau 

azpiataletan banatzea eta bakoitzari izenburua jartzea. 

ESTILOA:  

ERAGINA: Emakumeek kirolaren arloan bizi duten egoera negargarria nabarmenduko duen aipamen 

edota adibideren bat txerta liteke testuan. 

 

 

2.19. JARDUERA. Dokumentuen biltegian (CDan), Beñat eta Unai 

Gaztelumendi bertsolariek idatzitako artikulu labur bat aurkituko duzue 

(Ik. 2.19.1 dokumentua). Irakurri eta aztertu haren ezaugarri nagusiak 

goiko gida baliatuta. Gero, jar zaitezte egoera honetan:  

Eman dezagun Foru Aldundiaren Kirol Saileko teknikaria zarela. Añorga 

Kirol Elkartearen emakumezkoen futbol-taldeari egindako omenaldia 

dela eta, ohar bat jaso nahi duzu webgunean, “Emakume Kirolariak” 

atalean. Azpimarratu nahi duzu, Beñat eta Unai Gaztelumendi 

bertsolariek egiten duten moduan, nola omendutako emakume horiek —

eta haien guraso zein entrenatzaileak— aurreratu zitzaizkion gizartearen 

aurrerabideari, duela 25 urte futbolean hasi zirenean. Oharrak doinu 

neutroa, instituzionala eta teknikoa behar du izan; baina, aldi berean, 

nabarmendu behar du talde horren jokabide txalogarria eta emakumeek, 

oraindik ere, kirolaren arloan bizi duten egoera. Hauxe izango da 

oharraren izenburua: Añorga Kirol Elkartea emakumezkoen futbolean 

aitzindari. Idatzi 100-150 hitz. 

- Egizue komunikazio-egoeraren analisia. 

- Binaka jarrita, idatzi web orrian argitaratzeko moduko testua. 

- Trukatu zuen testua ikaskideenekin, eta ebaluatu haien 

proposamenaren egokitasuna. 

Laguntza gisa, gaia jorratzen duten bi artikulu dituzue (ik. 2.19.2 eta 

2.19.3) lanerako dokumentuen karpetan (CDan). 

Adibidea: 

ASMOA: Asteburuetako partidetara joaten diren ikusleei jarraibide zehatzak ematea. 

SOLASKIDEAK: Eskola-kiroleko txapelketetara datozen ikusleak: eskolako ikaskideak, irakasleak eta, 

gehienbat, haurren gurasoak. 

MEDIA: Afixak eta esku-orriak. 

EGOERA: Arazoak gertatzen diren tokian bertan. Kontuan izan behar da espazio zabala dela, eta ikusle 

asko ez direla aldageletatik pasatuko. Irakurtzeko denbora gutxi. 

TESTU-MOTA: Instrukzio-testua: ohartarazpena + jarraibide-zerrenda bat 

MEZUA: Jarrera oldarkor eta lehiakorregiak ez dira onak haurren heziketarako. Kirolak balio batzuk 

zabaldu behar ditu: elkartasuna, kidetasuna, errespetua... 

EGITURA: Irakurleari begi-kolpe batean edukia helaraziko diona. Lelo argi bat izenburuan, eta 

jarraibide-zerrenda laburra eta zehatza. 

ESTILOA: Debekuzkoa (justifikazioz osatua): “ez egin... .... eta” estiloko sekuentziaz osatua. 

ERAGINA: Testuaz gain, argazkiak ere erabiliko ditugu. Argazki horiek kontrastea erakutsiko dute: 

guraso bat garrasika eta haserre / guraso bat haurrak gozo-gozo animatzen. 

 

 

2.20. JARDUERA. Azken bolada honetan kritika ugari jaso dituzue 

eskola-kirolean jarduten duzuen monitoreok, lehiaketetan ikusten diren 

jarrerak direla eta. Antza denez, gurasoek ez dute oso eredu ona 

ematen; zeuek ere askotxo estutzen omen dituzue haurrak; eta, haurrek, 

bestalde, oso jarrera oldarkorra erakusten dute jokoan. Zenbait kritika 

ere egin zaizkizue prentsaren bidez. 

Arazoa konpontzeko-edo, sentsibilizazio-kanpaina bat egin nahi duzue 

teknikoen, gurasoen eta haurren artean. Kanpaina horretan hainbat 

euskarri baliatuko dituzue: Internet, esku-orriak, gutunak, eztabaidarako 

gidoiak, galdetegiak, afixak, eta abar. 

- Taldetan antolatuko zarete. Talde bakoitzean kanpainarako 

dokumentu baten diseinua aztertuko duzue.  

- Jaso analisiaren emaitza beheko fitxan. 

- Gero, taldeak berrantolatu egingo dituzue, eta zuen 

proposamenak ikaskideekin komentatuko dituzue.  

Ea kanpaina koherente eta bateratua egiteko plana eratzen duzuen! 

Laguntza gisa, bi artikulu erantsi dizkizuegu lanerako dokumentuen 

karpetan (CDan). 

2. MODULUA 

Ebaluaziorako jarduerak 

 
Eb.1. JARDUERA. Testua orraztu 

 
Zuek koordinatzen duzuen aldizkarian aisialdiko jardueren inguruko artikulu sorta bat 
argitaratu nahi duzue hurrengo alean. Erredakzio-kontseiluan zirriborro bat jaso 
duzue (Ik. CDan Eb.2.1.1. dokumentua). Haatik, konexio-, kohesio- eta modalizazio-
mekanismoekin zerikusia duten huts nabarmenak ditu; akatsen bat ere badu tartean. 
 
Zeure eginkizuna hauxe da: testua orraztea irakurtzen erosoagoa izateko moduan. 
Besteak beste, beltzez ilunduta dauden egiturak aldatu beharko dituzu. Nahi izanez 
gero, alda ditzakezu, halaber, testuaren banaketa, ideien garapena, esaldi-kateen 
antolamendua, eta beste.  
 
Behin zure proposamena egina duzunean, erkatu ikaskideenarekin, eta, haien ideiak 

kontuan hartuta, eman azken orraztua zeure testuari. 

 
Eb.2. JARDUERA. Testua egokitu 

 
Jarraian duzue Juan Kruz Lakasta kazetariak argazki bati idatzitako iruzkin laburra. Irakurri 

eta osatu behean duzuen fitxa:  

 

SOLASKIDEAK:  
 

MEDIA:  
 

KOMUNIKAZIO-EGOERA:  
 

TESTU MOTA:  
 

MEZUA:  
 

EGITURA:  
 

ESTILOA:  
 

ERAGINA:  
 

 

Testua irakurri duzunean, iruditu zaizu berak egiten duen kritika ez dela guztiz zuzena. 

Kirol-teknikaria zaren aldetik, uste duzu testu horretan ez direla nahikorik azpimarratu 

zahartzaroan kirola egiteak (entrenamenduak, lehiaketak… ) izan ditzakeen onurak, betiere 

adinak ezartzen dituen mugak kontuan izanda. Horrenbestez, BERRIA egunkarira artikulu 

bat bidaltzea erabaki duzu. Aurretik, fitxa hau osatuko duzu. 

ASMOAASMOAASMOAASMOA:  
SOLASKIDEAKSOLASKIDEAKSOLASKIDEAKSOLASKIDEAK:  
MEDIA:MEDIA:MEDIA:MEDIA: Berria egunkaria. 
KOMUNIKAZIOKOMUNIKAZIOKOMUNIKAZIOKOMUNIKAZIO----EGOERAEGOERAEGOERAEGOERA: Kontuan izan beharko duzu zenbait irakurlek ez dutela gogoan 
izango Lakastaren testua; argazkia ere ikusi gabe izango dute, segur aski.  
TESTUTESTUTESTUTESTU    MOTA:MOTA:MOTA:MOTA:. 
MEZUAMEZUAMEZUAMEZUA: 
EGITURAEGITURAEGITURAEGITURA: Artikuluaren gorputzean ondo bereizi beharko dira gaiaren aurrekariak (Lakastaren 
artikulua), guk geuk egin nahi dugun informazio-ekarpena (kirola eta osasuna) eta iritzi/kritika 
elementuak (Lakastaren testuari egindako kritika). 
ESTILOAESTILOAESTILOAESTILOA:. 
ERAGINAERAGINAERAGINAERAGINA: 

 

 

 
Eb.3. JARDUERA. Testua sortu 

 
Eman dezagun zuen elkarteko web orrian ohar labur bat jarri nahi duzula Kirolaren Euskal 
Planaren berri emateko: zer den, ze informazio jasotzen duen... Testuaren bi bertsio 
idatziko dituzu:  

 
- Bat, zuzendaritzako kideen, teknikarien eta monitoreen atalean ipintzeko. 
- Bestea, kirolari gazteen atalean ipintzeko. 
 

Kirolaren Euskal Planaren testua www.euskadi.net orrialdean aurkituko duzu, Kultura 

Sailaren atalean. 

